
MOLAETŠAWA MOGAU

 Ke a go leboga, Ngwanešu Neville. Morena a go šegofatše.
Moso wo mobotse, bagwera. Ka nnete monyetla go ba

mo gape mosong wo ka tirelong ya Morena. Gomme re no ba
maswabi gore ga re ne sekgoba se se itšego go bea batho ka
kerekeng ye nnyane. Ga e sware bontši kudu. Eupša re thabile
kudu gore le mo le go rata go dira boikgafo, go—go ba ka
kgotlelelo go re letela. Gomme re tla dira bjona bokaonekaone
bja rena go le tlišetša Lentšu la Morena bokaonekaone bjo re
tsebagomokgwawa go Le tliša. Gomme bjale ke no…
2 Mohumagadi yo monnyane yo a sa tšogo tsena, gomme o bile
le lesea go gafelwa mosong wo, gomme ka gona o bone gore ba
be ba le mohuta wa go ba thari, gomme o rile o tla no leta. Ga se
ka ke ka bona mosadi pele, eupša ke a rapela gore Modimo o tla
mo šegofatša gomme a mo fa ditšhegofatšo tša go humahumi tša
Gagwe ka pelong ya gagwe, ka baka la gore yena ka go se fele
pelo a letile.
3 Bjale, go tla nako ya ngwaga ge go tla fola gomme go ka se
fiše ge re pitlagane ka kerekeng.Gomme re a tshepa goreModimo
o tla le šegofatša ka go huma bohle ba lena.
4 Bjale ke tla rata go bolela feela dilo di se kae fa feela pele ke
bolela. Ke be ke file ntle gore ke be ke eya go bolela mosong wo,
ge Morena a rata, godimo ga thuto ya Diphefo Ka Go Sesasedi.
Eupša O nno e fetola go nna. Ga se ke tsoge ka seba se ke yago
go se bolela go fihla feela mohlomongwe metsotso e se mekae
pele ke etla kopanong. Gomme ke lekile lekga la bobedi bjale go
thuto yeo, gomme ke šitilwe go hwetša karabo morago go tšwa
go Modimo. Ga ke tsebe gobaneng. Ka mehla ke a rata, bjalo ka
ge lena badiredi bohle fa le tseba, gore le swanetše go letela go
Morena bakeng sa se le yago go se bolela.
5 Mantšiboeng a go feta mo mothalong wa sephiri, ke bile le
mo—mo mogala o etla tsela yohle go tšwa tlase felotsoko ka
Arkansas, batho ba bangwe ba be ba nyaka go thothela godimo
mo beke ye e latelago, ba rile ba kwele gore re be re eya go thoma
kopano ka Mahuto A Šupago. Ke sa tšwa go kgabola Mabaka
A Šupago A Kereke, go basetsebje. Gomme monnamogatša wa
gagwe o a tla Mošupologo go ikhweletša mošomo ka Louisville,
gore a kgone go šoma ge ba sa dula kgauswi go lekanela go kwa
Mahuto A Šupago ale. Ke rile, “Seo se tla tšea e ka ba dikgwedi
tše tharo, mohumagadi. Ga re na le lefelo le le itšego mo go
kwalakwatša kopano, le go ya pele, ga go selo go e hlokomela fa
ka toropongkgolo, ga go selo go dudiša batho.”
6 Ke tla rata go nako ye nngwe, mohlomongwe, ge Modimo a
rata, go ba le seo ntle ka lesolong felotsoko, go dula godimo e

ka ba kopano ya dikgwedi tše tharo gomme go no thoma thwi
go kgabola mahuto ao ka mokgwa woo, ntle ka lesolong. Gona
batho ba ka no dula thwi go e kgabola.

7 Ka Fa, e kitima go tloga go tema ya 6 ya Kutollo, go kgabola
ya 19. Kafao le hwetša mahuto a šupago, dikotlo tše šupago,
masetlapelo a mararo, mosadi a dutše godimo ga sebata sa
mmala wo mohubedu, le kete tše lekgolo masomenne nne. Oo,
go no ba bontši bja yona bo eya ka gare go tlema tšela pele ga
Lehuto la Bošupa le fiwa, kotlo ya bošupa e a wa, phalafala ya
bošupa e a galagala. Gomme go na le tše dintši kudu tša dilo
tšeo tšohle di bofaganago mmogo, gomme ye nngwe le ye nngwe
ya tšona ke thuto ya letšatši le legolo ka go yonamong.

8 Bjale a re inamišeng dihlogo tša rena feela nakwana bakeng
sa lentšu la thapelo. Pele re rapela, a go ka ba ba bangwe ka
fa ba ka ratago go gopolwa ka thapelong ye, gomme o tla dira
go tsebja ka go phagamiša diatla tša gago. Gomme ka pelong ya
gago, nagana go Modimo feela se o se hlokago bjale. Gomme ke
a rapela gore O tla go fa sona.

9 Ramaatlakamoka le Modimo wa Mogau, Yo e lego Modimo
moarabathapelo, Tate yo a tsebago tšohle bana ba Gagwe ba
di hlokago. O re tsebile pele re tswalwa, gomme O ne dikgato
tša rena di badilwe, yona meriri ya hlogo ya rena e badilwe,
gomme mantšu a rena ohle a kadilwe mo sekaleng sa Gago.
Kafao, Morena Modimo, a nke mosong wo re ele šedi go dilo tše,
boikarabelo bjo bja potego bjo re nago nabjo pele gaGago.

10 Bontši bja diatla tšela di phagamišitšwe godimo mosong wo,
fa ka go kopano ye nnyane ye, mohlomongwe di be di le bakeng
sa thapelo bakeng sa mebele ya bona ya go babja, moratwa wa
go lahlega. Wena o tseba dipelo tša bona le tšohle tše di lego ka
go bona. Ka gore, ge O eme mo lefaseng, ka sebopego sa motho
yo a bitšwago Jesu, Morena wa rena, O tsebile sona sephiri sa
pelo. Se sengwe le se sengwe se batho ba kgonnego go se eleletša
ka menaganong ya bona, O kgonne go ba botša thwi morago se
ba bego ba nagana ka sona, “Gobaneng le efa mabaka ka pelong
ya lena ka dilo tše?” Jesu o bone menagano ya bona. Gomme re
bala ka Lengwalong gore O a swana maabane, lehono, le go ya
go ile. Gomme gape go ngwadilwe gore, “Kae kapa kae mo ba
babedi goba ba bararo ba kgobokanego mmogo, fao Ke tla ba
magareng ga bona.” Kafao O famosong wo, ka sebopego saMoya
wo Mokgethwa, le go tseba tlhologelo ye nngwe le ye nngwe yeo
e lego pelong ya batho.

11 Ke rapela Wena, Tate Modimo, gore O tla bolela morago go
bona le go re, “Go fedile. Kgopelo ya gago e arabilwe, gomme
Ke—Ke go romela netefatšo letšatšing le gore tšohle tše o di
kgopetšego di filwe.”

12 Modimo, re elelwa gagolo bao ba sego ba phološwa, ba
phagamišitše seatla sa bona. A nke ye e be iri yeo ba tla
amogelago Kriste bjalo kaMophološi wa bona.
13 Pele kopano e tswalela lehono, a nke go be le se sengwe se
direge, Morena, se se tla tlišago Bogona bja Gago kgauswi kudu
le batho gore ba tla tseba gore Jesu yola wa go swana yoo a
sepetšego ka Galelia o eme magareng ga batho ba Gagwe, ba ka
no tloga fa lehono ka tiišetšo ya go swana yela ya bale ba tšwago
Emause nako yela. Ge ba be ba le tseleng ya bona go boweng,
ka morago ga go sepela le Yena letšatši lohle botelele, ba bolela
le Yena, gomme Yena a bolela le bona, gomme efela ba bile le
kgopolo ye nnyane gore e be e le Yena.
14 O Modimo, makga a mantši kudu re ka mokgwa woo.
O bolela le rena ka go dikeleng ga letšatši, ka go opela ga
dinonyana, ka go šwahlašwahla ya matlakala, ka go khukhušeng
ga matšoba, ka dipineng tša kereke, gomme re lemoga kudu
gannyane gore ke Wena. Ka dikamoreng tša balwetši ka
sepetlele, mafelo a mantši a mangwe, O bolela le rena gomme re
bonnyane kudu go lemoga gore keWena.
15 Bjale, Morena, ge re boela magaeng a rena mosong wo, a nke
re, go swana le ge ba dirile, re lemoge, a nke O dire se sengwe
lehono magareng ga rena feela boka O dirile morago fale. Ba
tsebile selo se O se dirilego kua pele ga bona. O e dirile pele ga
papolo ya Gago, gomme ba tsebile gore yoo e be e le Morena yo
a tsogilego. Ba ile morago go dihlopha tša bona, ba thakgetše le
go tumiša Modimo, ka gore ba tsebile gore O be a phela. Gomme
ba rile, “A dipelo tša rena ga tša swa ka gare ga rena ge A be a
bolela le rena go bapa tseleng?” Morena, go bonagala ga Gago
fale le go dira se sengwe boka O dirile pele ga papolo ya Gago,
go netefaditše tsogo ya Gago, gore O be o le Jesu wa go swana,
yo a ba dirilego go elelwa poledišano yohle ya bona le Wena.
O boletše le rena beke yohle, Morena. Bjale tšwelela magareng
ga rena gomme o itire ka Bowena go tsebja go pelo ye nngwe le
ye nngwe ya go hloka. Ka gore re e kgopela Leineng la Jesu, le
bakeng sa Gagwe. Amene.
16 [Kgaetšedi o bolela ka maleme. Lefelo la go se be le selo
godimo ga theipi. Ngwanešu o a hlatholla—Mor.]
17 Bjale phuthego e tla rapela:

Tate wa rena Yo a lego Legodimong, Leina la
Gago a le kgethege.

Mmušo wa Gago o tle. Thato ya Gago e dirwe
lefaseng, bjalo ka ge e dirwa legodimong.

Re fe letšatši le borotho bja rena bja tšatši ka
tšatši.

Gomme o re lebalele dikarogo tša rena, bjalo
ka ge re lebalela bao ba dirago dikarogo

kgahlanong le rena.
Gomme o se re hlahlele ka go meleko, eupša o
re phološe go tšwa bobeng; Ka gore mmušo
ke wa Gago, le maatla, le letago, go ya go ile.
Amene.

18 Gore ge nkabe pene ya ka e ka ba sedirišwa sammetli gomme
pampiri ya ka e tla ba letlapa, gomme Mantšu a ao ke a bolelago
bjale, a swanetše go tlokwa godimo ga se gore Le ke le ye go
batho bohle.

19 Moya wo Mokgethwa wa Modimo o na le ditsela tša go se
tlwaelege tša go šoma le batho ba Gagwe. Makga a mantši ka
matete le ka dimpho le dipitšo, tše di lego ntle le tshokologo, tšeo
Modimo a di fago batho baGagwe kamogauwaGagwe.

20 Ke gae bjale, mohuta wa maikhutšo a mannyane boka. Ka
mehla ke tšea nako ye ka gae, bakeng sa go bapela nako ye ya
ngwaga, gobane ke rata go iketla ge ke eya go tsoma sehlorana.
Gomme ke be ke le tlase ka Kentucky le bagwera ba ka beke ye,
go tsoma dihlorana, lefelo la ka la mmamoratwa. Kamokgwawo
mongwe ke be ke nolegile moko, e sego tlwa gobane ke be ke sa
kgone go hwetša dihlorana, eupša ke nno ikwela go nolegamoko.
Se sengwe se be se mpotša ke swanetše go boela gae. Gomme ke
robetše ka koloing go boweng morago.

21 Ngwaga wa go feta, bjalo ka ge bohle ba lena le tseba,
yeo e ngwadilwego le gape go bopaki le go ditheipi. Ke be ke
dutše lefelong mo ka Indiana moo Morena Modimo a tlilego fase
gomme a bolela le nna, gore, bodiredi bja ka bja bobedi, bjoo
bo bego bo le komana go direga ka go bokamoso bja kgauswi.
Gomme go boletšwe go beng gona dihlorana tše tharo. Lena
bohle le tseba kanegelo, ke ne kgonthe. Ka mokgwa wo mongwe,
go ya go rotoga tsela ke…ge ke tlogela bašemane ka moka go
tloga, go ya go tsoma, Ke—ke bile le maikutlo a go se tlwaelege
go ya go lefelo le gape. E bile pele ga seetša sa letšatši, e ena,
gomme ebile ga se ke tsebe ge eba ba tla tsoma goba aowa, eupša
gore ke tla fihla godimo ka tšhemong fale.Go tsoma go ra “go ba
noši go wenamong, go rapela.” Gomme ka emiša koloi gomme ka
fologa gomme ka sepela go kgabola tsela gomme ka ya godimo
ka sethokgweng, gomme feela pele go ka ba seetša sa letšatši, ke
mohuta wa bosehla, mahube.

22 Ke be ke eme gomme ke neetše lentšu le lennyane la thapelo,
bjalo ka mehleng, le go botša Tate, gore, “Feela se ke se hlokago,
go se fa.” Ga ke dumele go be go senya e ka ba eng, goba go senya;
ga se ka tsoge ka thunya nonyana ka bophelong bja ka bakeng
sa go itlwaetša, goba e ka ba eng gape. Se ke se tsomago, ke a
se ja, goba go fa yo mongwe yoo a se jago. Ga ke dumele go go
senya e ka ba eng. Ga ke dumele go direng dilo tšeo, gobane ga
se gwa loka.

23 Ka gona ge ke retologa le go thoma go bapa tsela ye nnyane
ya go tlwaelega ka lehlakoreng la mafulo yeo e kgabagantšego
godimo go sebopego sa L-ka sethokgweng, gomme se sengwe sa
go se tlwaelege se diregile. Maitemogelo ohle a ka, ga se nke ka
ke ka ba le e ka ba eng boka sela. Ke lebeletše ntlhora ya thaba
go la nngele la ka go tšwa mo ke bego ke eme, gomme fao, go
tla godimo go tšwa boka ntlhora ya thaba, go tlile melalatladi ye
meraro. Gomme e be e kitima dikgato tše masometharo godimo.
Sa pele, ke lebeletše gomme ke bone Seetša gomme ke nno
retologela morago, gobane ke naganne e ka no ba letšatši le
hlaba. Godimo ga kgopolo ya bobedi, e be e se go leba letšatšing,
e be e le go leba borwa. Gomme selo se sengwe, e be e le ya
go thelela, go ba maru, pula, e ena gohle godimo. Yeo e be e le
Agostose la masomepedi tlhano, Labohlano la go feta mosong,
gomme le tseba ka fao e bego e ena. Gomme ke maru a go thelela
mogohle.
24 Gomme ke lebeletše gape. Gomme e be e le fale, e gola
boteletšana le boteletšana, melalatladi ye meraro. Ke rotše kefa
ya ka. Ke beile sethunya sa ka fase. Ka thoma go sepela go
o lebanya ka diatla tša ka godimo. Sengwe se nno bonala se
mpotša, “Se se kgauswi go lekanela.” Ke be ke eya go dula fase
le go apola diputsu tša ka tše ke bego ke di apere, go bona ge
eba ke be nka kgona go sepela kgauswana gannyane. Eupša ke
fihlile ka gare ga meelo e se mekae ya ona gomme ke bone mmala
wa ona, o dira kgudi bjalo ka mogudi o sepela go dikologa. Ke
eme tse dinakwana di se kae. O be o etla thwi go tšwa ntlhoreng
ya thaba ye nnyane. Gomme ke šeditše, ge ye meraro (o motee
go ya go la go ja, o motee go ya go la nngele, gomme o motee ka
bogareng) e kitimela tlase ka go se tee boka sekotlelo. E ka ba
eng e bego e le, e be e phela, E be e sepela le go dira mesepelo
ya Yona. Gomme ke eme fale feela ge go be go eba bopududu,
mahube.
25 Ke ile ka retologa gomme ka lebelela gape, gomme ka
goellela ntle, “OModimo, ke eng O tla ratagomohlanka waGago
go se tseba?”
26 Feela nako yeo Moya waMorena o tlile ka gare le go re, “Jesu
wa Testamente ye Mpsha ke Jehofa wa ye Kgale, O fetotše feela
maseke wa Gagwe go tloga go Moya go ya go Motho.” Yeo e be e
tiišetša, nnete, Molaetša wa ka ka ga Yena. Go ntira ke tsebe, go
netefaletšwa gore mengwaga ye masometharo tee ye ga se ya ba
ka lefeela.
27 Ge ke thoma go batamela, O thoma go tloga, le go ya tlase
ka go taba boka sekotlelo ye, gomme morago wa timelela. Ke
sepeletše godimo kgauswi. Ke be ke boifa go ya kgauswana go
itšego, gobane O be a nkemišitše pele ke fihla kua.
28 Ke retologile le go lemoga gore Seetša sela, ka tsela ye
Se bego se mphadimela, se be se no ba tlwa mothalong le

mohlare moo ke dutšego ngwaga wa go feta, moo dihlorana
di tšweletšego. Metsotso tsoko ye masometharo tlhano goba
masomenne moragorago, ke ile tlase go kgabola sekgwa le
godimo ga botlase bja nokana le go ya pele, go fihla ke fihla go
mohlarewowoo o aroganago ka dikgao tše nne (bohlabela, leboa,
bodikela, le borwa), dintlhohlo tše nne tša mohlare, di kitimela
ntle. Gomme ke tsene ka go ntlhohlo ye, le go dula fase moo
ke bego ke le ge A mpoditše ka Lengwalo lela, “Ge o ka re go
thaba ye, ‘Šuthišwa.’” Gomme ge ke be ke eme kua nthathana
gannyane, ke sa nagane le bjale ka molalatladi, o be o tlogetše
monaganowaka.Ke eme fale. Gommewo e bile ngwagawomobe
kudu go tsoma sehlorana, se sengwe le se sengwe se thari, ga go
dihlorana.
29 Ke naganne, “Thwi fa ke moo Modimo a mphilego tšona
dihlorana ngwaga wa go feta, go bolela ka go beng gona.” Ke
rotše kefa ya ka gape, gomme ke rile, “Morena Modimo, O sa le
Jesu wa go swana. O sa le Modimo.”
30 Gomme Sengwe se rile go nna, “Ke tše kae o di hlokago
nako ye?”
31 Ke rile, “Feela bjalo ka ge ke dirile nako ye nngwe,
tekanyetšo.” Gomme ka gona ka re, “Ke tla ba le tekanyetšo
pele ga iri ya lesome lehono.” Gomme go tlaba boka go le, feela
nako yeo ke be ke le ka lefelong la menang gampe kudu, moo
go bego go nyeuma menang, le mohuta wa naga ya serorobja,
gomme monang wo mogolo wo motona o tlile wa ntoma thwi
hleng le leihlo, gomme ke rile, “Ga go le o tee wa yona o tla
ntshwenyago letšatšing le,” ga go serakamenang goba e ka ba eng
le nna. Gomme, pele ke e tseba, ke rile, “Letšatši le tla phadima
mo metsotsong ye masometharo.”
32 Gomme go se fete ge ke boletše seo go fihla, feela ka morago
ga ka, sehlorana tlwa boka sela ngwaga wa go feta, se sennyane,
se sehubedu, se tabogetše ntle go lekabe e ka ba meelo ye
masomešupa kgole gomme sa thoma go gobola. Ke retologile
go dikologa. Bokgole bjo botelele bjoo, ke be nka se kgone, ka
sekoupo se maatla, go bona leihlo la gagwe. Ka no thunya, ke
phetho, ebile ga se ke nepe, ge e se go feta godimo ga sehlorana.
Gomme kolo e be e nno betha tlwa mo leihlong moo e bego e le
nako ye nngwe.
33 Ke ile pele go theoga go kgabola dithokgwa. Gomme tlwa ka
go metsotso ye meraro ya iri ya lesome, ke thuntše sehlorana sa
ka sa boraro, feela boka go bile ngwaga wa go feta, feela tlwa go
swana. Mo metsotsong ye meraro pele ga lesome. Modimo, ka go
ba Moahlodi wa ka wa go hlomphega, ga go monang o tee ebile
o bobotšego letšatši lohle botelele, thwi moo go nago le ditoni
tša yona, ke a eleletša, ge e ka kalwa. Gomme ga se nke ebile ka
bona goba go kwa o tee. Ke be ke e theeditše, go bona ge eba
ke be nka kgona. Gomme ke kwele go hama, ke naganne, “Go

ne o mongwe felotsoko,” gomme ke theeditše gomme e be e le
theraka, moragorago go tselalephefo. Gomme tlwa metsotso ye
masometharo go tloga nako yeo, letšatši le phadimile gabotse le
go etša.
34 Ka gona ka tla morago lefelong. Gomme ke be ke nagana, ge
ke rile “tekanyetšo,” seo se be se era dihlorana tše tlhano, e lego
tekanyetšo ka Indiana. Eupša ke elelwa ngwaga wa go feta, ge
A mpotšišitše ke tše kae go ntšerego go tlhakahlakano, ke rile,
“tharo,” gomme ke nno hwetša tše tharo. Kafao maabane ke ile
morago, ke be ke eya lefelong la go swana gape, gomme Sengwe
se rile, “O se ye. Kgabaganya tsela.”
35 Gomme ka iri ya lesome tlwa, go mothalo wa maleba,
iri ya lesome ka sešupanako sa ka, ke thuntše tekanyetšo ya
Indiana, sehlorana sa bohlano. Ke nyaka le hlokomele go be go
le melalatladi ye meraro, gomme go be go le dilo tše tharo di
boletšwego, dihlorana tše tharo di hweditšwego. Go be go le dilo
tše tharo: dihlorana tše tharo ka iri ya lesome, go se monang,
letšatši le tla hlaba mo metsotsong ye masometharo. Gomme go
be go le ba bararo go fa bohlatse bja yona: Ngwanešu Banks
Wood, morwa wa ka Billy Paul, le morwa wa gagwe Dafida, go
fa bohlatse go yona.
36 Ge ke bone yonamelalatladi, e ka ba bophara go kgabaganya
bjalo ka ge ntikodiko yela e le, Morongwa yola waMorena, eupša
go be go le ye meraro ya yona e kitimela ka go o Motee. Oo, ka
fao e thušitšego pelo ya ka, go tseba gore Modimo, Jesu ga a no
ba motho bjalo ka ge batho ba nagana ke Yena, feela moprofeta,
bjalo ka ge mogopolo wo wa sebjalebjale lehono o nagana gore
Jesu o no ba moprofeta, Yena ke Jehofa wa Testamente ya Kgale
a dirilwe nama le go dula magareng ga rena. Gomme, fao, seo ka
nnete se ile sa nkhomotša. Ka gona, go nagana ka thuto yeo, gore
Modimo o be a nyakile batho ba bantši kudu.
37 Bjale, go na le sehlopha sa batho, ba ipitša bonabeng
“Oneness” goba “Jesus Only.” Ga ke dumelelane le bona go teori
ya bona. Ebile ga ke dumelelane—dumelelana le sehlopha sela sa
thrinitarian seo se bolelago gore go ne boModimo ba bararo ba
go fapana, bokgole bja thrinitarian. Eupša ke a dumela gore ba
bararo, Tate, Morwa, le Moya wo Mokgethwa, ke yo Motee, gore
ke diofisi tše tharo tša Modimo yo motee. O phetše ka go Botate,
ka go Pilara ya Mollo; O phetše ka go Bomorwa, ka go Jesu
Kriste; gomme O phela bjale ka go Moya wo Mokgethwa, ka go
Kereke ya Gagwe. Morena Jesu wa go swana yo a dirilwego nama
le go dula magareng ga rena, o na le rena letšatši le, magareng ga
rena, ka sebopego saMoya woMokgethwa.
38 Go maitemogelo ohle! Ge ke retologa la mathomo gomme
ka O bona, ke nagana la mathomo O ka ba letšatši le okametše
go kgabola le—le leru felotsoko, eupša e be e le pele ga nako ya
letšatši. Ka gona ge ke retologetše morago gape, gomme ke bone

gore e be e se seetša, e be e le melalatladi. Gomme ka gona ge ke
lebeletše le go bona seo, ke ba bogatšu gohlegohle.
39 Feela yo mongwe o rile go nna, “A ga se o ikwele boka go
goelela?” Aowa, ga se ke ikwele boka go goelela. Maitemogelo
ale ga a ke a go dira gore o ikwele boka go goelela, a no go dira
gore o ikwele o kgwapareditšwe, feela moo o tsebago gore go na
le se sengwe seo se go botšago, feelamaikutlo a go kgotsofala.
40 Bjale, dilo tšeo ke therešo. Ke a tseba re na le dilo tše di
boletšwego, tšeo makga a mantši batho ba bangwe ba re, “Oo,
ga ke dumele ka go dilo tše bjalo ka tšeo.” Nka se kgone go
tiiša seo, ga ke tsebe. Nka kgona feela go tiiša se ke tsebago go
ba therešo. Gomme Modimo Ramaatlakamoka, Yo a ngwadilego
Beibele ye, gomme ke nna mohlanka wa Gagwe, O a tseba gore
yeo ke therešo.
41 Naganang ka yona, gore letšatši le re phelago ka go lona,
feela pele ga go tla ga Morena, Jesu o rile, “Go tla ba le maswao
ka mafaufaung le ka lefaseng, diponagalo tše kgolo, dipiring tša
go fofa, dimisaele, nako ye thata, tlalelo magareng ga ditšhaba,
le diponagalo tša go tšhoša godimo ga lefase.” Gomme re phela
ka letšatšing leo, go bona dilo tšeo.
42 Bjale, bakeng sa Molaetša mosong wo woo ke o kgethilego,
Ke nyaka le phetle le nna ka Mangwalong, godimo go Sakaria. E
be e le ya ka…Sakaria, te—te tema ya 4.
43 E bile tlhologelo ya ka go le botša dilo tše. Makga a mantši
dilo di direga tšeo ke sa—ke sa di bolelego, le se e bolele. Eupša se
se be se itlhaotše kudu go nna go e lobela kereke. E swanetše go
bolelwa! Gomme, pele ga Modimo Yo ke emago, ke therešo. Ke a
tseba gore go na le Modimo, gomme ke a tseba gore Jesu Kriste
ke Morwa wa Modimo, Imanuele, a dula magareng ga batho ba
Gagwe lehono ka sebopego sa Moya wo Mokgethwa. Gomme ke
a tseba gore go Tla ga Morena go batamela kgauswi, ge maswao
le matete a tšwelela.
44 Re sa tšwa go kgabola Mabaka a Šupago a Kereke, le go
ithuta gore re ka go la mafelelo gomme Lebaka la Kereke ya
Laodikia, ge kereke e tla be e hloka phapano, go hwetša go tonya,
go dira kerekeleina, le go kgatlofatšwa; mekgatlo e tla e thopa,
ya e ja. Eupša tshepišo gore go tla ba le mašalela a mannyane a
šetšego. Go tla ba le Kereke yeo e tla phatlalalago gohlegohle,
eupša Modimo o tla E kgobela mmogo le go E hlatlošetša ka
Letagong; sehlopha se sennyane se se hlwekišitšwego felotsoko,
se letetše Morena.
45 Ka gona letšatši le lengwe ge ke hweditše Dibeke tše
Masomešupa tša Daniele, ke eme thwi mo ka phuluphithing,
Sengwe se mpethile, ga se nke ka kgona go tloga go sona. Go
bona iri ye re phelago ka go yona! Ke nyaka go ya felotsoko le
go dira se sengwe gape, go e tloša monaganong wa ka. Ke na
le baratwa ba bantši bao ba sego ba phološwa. Go tsebeng, nka

dira eng go ba dira ba phološwe? Ke eng nka kgonago go e dira?
Ke rerile Ebangedi. Modimo o dirile maswao a magolo le dimaka
boka A se a tsoge a dira ge e sa le go tloga lefase, ge e sa le go
tloga matšatšing a Morena Jesu, Yena ga se a tsoge a e dira ka go
histori yohle ya nako. Gomme a ile go dikologa lefase. Gomme
lefase go le bjalo le ba go befabefi. Eupša gona ke swanetše go
elelwa gore re phela ka go Lebaka la Kereke ya Laodikia, moo
ba tla bago gampempe, gommeO rile ba tla ba.
46 Ka gona ke kgethile mosong wo, go beng gore Molaetša wola
o hlasetšwe kudu, selo se sengwe seo ke se šeditšego, ke, go rera
mogau. Ke nyaka go bolela ka seo mosong wo ge ke bala tema ya
4 ya Sakaria, karolo ya yona.

Gomme morongwa yo a boletšego le nna o tlile gape,
gomme a mphafoša, bjalo ka monna yo a phafošitšwego
go tšwa…borokong,
Gomme a re go nna, O bona eng? Gomme ke rile, ke

lebeletše, gomme ke bone sehlomakerese sohle sa gauta,
ka sedibelwana godimo ga sona, le mabone a sona a
šupago godimo ga sona, le diphaephe tše di šupago go
ya maboneng a a šupago, ao a lego godimo ga sona:
Gomme mehlare ye mebedi ya mehlware go sona, wo

motee godimo ga lehlakore le letona la sedibelwana,
gomme wo mongwe godimo ga lehlakore le letshadi la
sona.
Kafao ke arabile le go bolela le morongwa yoo a

boletšego le nna, ka re, Ke eng tše, morena wa ka?
Gomme morongwa yoo a boletšego le nna o arabile

gomme o rile go nna, A ga o tsebe se tše di lego? Gomme
ke rile, Aowa, morena wa ka.
Ka gona a araba le go bolela le nna, a re, Le ke lentšu

la MORENA go Serubabele, a re, E sego ka thata, goba
ka maatla, eupša ka moya wa ka, o rialo Morena wa
mašaba.

47 A le a bona? Molaetša o ka se tle ka maatla a magolo
goba maatla, eupša ka Moya wa Modimo! Temana ya mafelelo,
temana ya 7.

Ke wena mang, O thaba ye kgolo? pele ga Serubabele
o tla ba molala: gomme o tla tliša pele leswikahlogo la
yona ka go goelela, a goelela, Mogau, mogau go yona.
Mogau, mogau go yona.

48 Bohle re tlwaelane le Lengwalo le, bao le balago Beibele. Re a
tseba gore ye e be e le nakong ya tokišetšo ya pušetšo ya tempele.
Gomme Serubabele e be e le mokgoma yo mogolo magareng ga
batho, yo a beilego motheo wa moago. Bjale, lena, ke nyaka le
apare go nagana ga lena ga semoya, paki ya go tlotša, mosongwo,
ge re nagana. Gommemokgoma yomogolo yo o be a ikemišeditše

go agagape ngwako wa Morena. Gomme ka gona, ge a dirile, o
beile letlapa la motheo.
49 Gomme ge re bala go ya pele, re hwetša gore Modimo o
rile, “Serubabele o beile motheo ka diatla tša gagwe, gape o
tla tliša pele leswikahlogo.” Ke le nyaka le hlokomele, Yena ga
se a ke a re o tla tliša pele “Leswikasekhutlo.” O tla tliša pele
“leswikahlogo.”
50 Gomme re a tseba gore Lengwalo le bolela gore Jesu ke
Leswikasekhutlo Legolo, gomme gape Yena ke Leswikahlogo.
Bjale ge re ka nagana lebaka la metsotso e se mekae, gore,
motsetawa kereke ya bošupa o be a swanetše go “bušetša Tumelo
ya bana morago go botate.” Ka mantšu a mangwe, go agagape
Kereke gape ka tlase ga Maatla a Moya. “E sego ka maatla, e
sego ka thata, eupša ka Moya wa Ka,” go rialo Morena. E sego ka
mokgatlo, e sego ka kerekeleina, eupša ka Moya wo Mokgethwa,
Modimo o tla tliša pele Kerekemo letšatšing lamafelelo.
51 Serubabele, mokgoma le Joshua, e be e le yena yoo a bego a
tla tšweletša leswikahlogo le. O be a beile motheo, o be a tšeetše
batho morago go motheo, ka sekai.
52 Yeo, bohle re a tseba gore dihlomakerese tše le go ya pele di
emetše bobedi Bajuda le kereke. E be e le “makala a mohlware,”
Beibele e boletše mo. Gomme lekala la mohlware, ke rena lekala
la lešoka le le hlomeseditšwego ka modung wa mohlare wa
mohlwarewo o amogetšwego; Bantle! Gomme go tšwa gomakala
a mabedi a go tla diphaephe, go ya ka go dihlomakerese tše
šupago tša gauta, go fa Seetša goMabaka a Šupago aKereke.
53 Bjale elelwang, ka go thuto ya rena go dithuto tšeo re sa
tšogo di kgabola, gore re tšere phiramiti ye kgolo le go ithuta
yeo lebakana, yeo Henoge a swanetšego go be a e agile. Gomme
leswikahlogo ga se la ke la tsoge la bewa ka go phiramiti. Ke
bile kua. Bohlamiwa bja yona bo ka se tsoge bja tšeelwa legato
go fihla letšatši le. Ga re na le metšhene ye e ka kgonago go
aga phiramiti, ga go maatla (ntle le maatla a athomo) ao a ka
kgonago go aga phiramiti, gobane ke kgoparara kudu. Matlapa
ao a bego a imela ditone le ditone le ditone, a eme ka moyeng,
kafao a beilwe mmogo gore ebile le bogale bjo bosese bja legare
bo ka se kgone…Gomme ga se tša tšhelwe samente, a no ba a
kgerilwe gore a kopane letee le le lengwe.
54 Yeo ke tsela ye Mmele wa Jesu Kriste o swanetšego go ba, go
kgerwa bjalo ka Moya wo Mokgethwa, ka Sedirišwa se segolo sa
Modimo le Sedirišwa, gore re tla be re kopane bjalo ka Motho yo
motee. Ga se ra arogana. Re swanetše go ba Motho o tee! Gomme
go ya go laetša gore ga go motšhene o ka kgonago go dira seo ka
tsela yeo. Go tšea Modimo go dira seo. Ga go dikgerekgere tša
mokgatlo, ga go dilotše, ga go le setee sa dilo tše se ka tsogego
sa se dira, le ge maikemišetšo a tšona a le a mabotse. Ba ka se

tsoge ba e dira, gobane go tšea Modimo go dira se, Moya wo
Mokgethwa.
55 Ga ke nagane gore ke na le tšhelete ya tolara ka potleng ya
ka. Eupša fao go…Ee, ke a dira, ke na le tšhelete ya tolara. Ke
maswabi. Ka morago ga pili ye ya tolara le tla bona setswalelo
sa United States ka lehlakoreng la nngele, o lebeletše go leba go
wena. Go tloga go nna, e tla ba ka lehlakoreng la nngele; la gago,
ke nnete. Ke ntšhu. Gomme gape ka kua leswao la bosetšhaba le
go ya pele. Eupša ka lehlakoreng lemo, lehlakore la go ja, go nna,
le bona phiramiti. Gomme le ela hloko, bokagodimo ga phiramiti
ke leswikaseapešo, gomme ka tlase kua le re, “Setswalelo se
Segolo.” Le tšhelete ya rena, gore re swanetšego go e lemoga.
Ga go mohlokamodimo yo a ka kgonago go tomola Bokriste.
Lengwalo le lengwe le le lengwe leo o le fago letšatšikgwedi,
le šupa matswalo a Morena wa rena. Tšhupamabaka ye nngwe
le ye nngwe, se sengwe le se sengwe se bolela ka Yena. Gomme
le tšhelete ya rena, Leswikahlogo, e lego Kriste! Ka baka la
eng ba se ba bea leswikahlogo godimo ga phiramiti? Gobane
Leswikahlogo le gannwe ge Le etla.
56 Eupša bjale, go ya ka seprofeto, go tla tla Leswikahlogo.
Gomme ke nyaka le hlokomele seo, ge Leswikahlogo le etla,
mokgoma yo a yago go goeletša ntle Molaetša o tla goeletša
“Mogau! Mogau!” Ka gore re phološitšwe ka mogau, wola e sego
ka mediro, gore go se be motho e ka ba mang a ka ikgantšhago.
Gomme Molaetša wa mogau o gataketšwe ka tlase ga maoto a
batho go fihla o eba kgobogo. Ba bangwe ba bona ba kitimela
ntle ka go tšhireletšo ya Gosafelego, ba bangwe ba kitimela ntle
ka go se sengwe le se sengwe. Eupša, Molaetša wa therešo wa
mogau o dula o swana, gomme fao ke mo Sathane a lekago go o
rotlela ntle go tšwa Kerekeng. Eupša ke mogau wa Modimo wo
bohle re phološwago ka wona.
57 Kafao ka go Bomodimo bja Jesu Kriste, ge Morena Modimo
a ka kgona go tla fale le go tiišetša gore yeo ke Therešo, e
sego seo feela, eupša ka Lentšu la Gagwe O a le tiišetša ke
Therešo, gomme ka maswao le dimaka O a le tiišetša ke Therešo,
gona, gape, mogau ke Therešo. Gona gobaneng e ka ba mang
a ka swaswalatša le go bolela gore mogau o phošo, gore “re
phološitšwe ka mediro”? Re phološwa ka mogau, woo ka tumelo,
e sego ka mediro. Mediro e bontšha gore o phološitšwe. Eupša se
se go phološago ke mogau wa Modimo. Mogau o a go phološa.
Mogau ke se Modimo a go direlago. Mediro ke se o se direlago
Modimo, go bontšha ditebogo tša se Modimo a go diretšego.
Eupša o phološitšwe ka mogau!
58 Batho ba bangwe ba nagana, “Ka gobane ke ya go tšoena
kereke, go bea leina la ka godimo ga puku, seo ke sohle ke
swanetšego go se dira.” Batho ba bangwe ba nagana, “Ka gobane
ke goelela, seo ke sohle ke swanetšego go se dira.” Ba bangwe
ba nagana, “Ka gobane ke bolela ka maleme, seo ke sohle ke

swanetšego go se dira.” Ba bangwe ba nagana, “Ka gobane ke na
le maatla go fodiša balwetši, ke sohle ke swanetšego go se dira.”
Ga se! Ke mogau wa Modimo wo o go phološago, mogau wa go
makatša wa Modimo. Nka se kgone go tshepa mabokgoni a ka
ba afe. Ba bangwe ba rile, “Gabotse, go na le monna yo mogolo.
Monna yola, ke mo kwele a eme le go dira se, ke mo kwele a eme
le go dira sela.”
59 Paulo o rile, ka go Bakorinthe ba Pele 13, “Le ge nka bolela
ka maleme a batho le Barongwa, le ge ke na le go hlatha, le ge ke
na le dimpho, go fepa, ke tla tšea diphahlo tšohle tša ka go fepa
bahumanegi, le ge nka kgona go šuthiša dithaba ka tumelo, le ge
nka ba le tsebo go kwešiša dilo tšohle, ga ke selo go fihla lerato
le etla ka gare, e lego mogau.” Modimo o swanetše go e dira. O ka
kgona go dira dilo tše tšohle gommewa no lahlega. Ke mogau wo
o go phološago, mogauwaModimo gomolokowamotho.
60 Go nagana ka Yena! Ke be ke nagana ka mogau wola ka
pela ka morago ga ge wola o tšweletše Labohlano mosong, feela
mo go hlabeng ga letšatši, godimo fale ka go tšhemo yela ge
ke be ke dutše mo koteng, moragwana, gomme dikeledi di etla
fase mahlong a ka. “O, Modimo, mogau wa Gago o inametše
go mphološa. Gobaneng O kile wa ba le kwelobohloko ye bjalo
godimo ga wa go šokiša, leratha la go se rutege boka nnamong?
O kile wa tla bjang tlase go tabarenekele ya rena ye nnyane ya
go kokobela, moo khutšo, le batho ba bophelo bja tlase, ba diila,
ba go se be le selo ka go lefase le, gomme go le bjalo mogau wa
Gago o phatlaladitšwe go phatlalala go dipelo tša rena, ke Moya
wo Mokgethwa, gore O fodiše malwetši a rena le go phološa dibe
tša rena, go re phološa go tloga dibeng tša rena, a ke re, le go re
dira batho ba Gago, go šoma ka rena?”
61 Ka gona ka gopola ka Dafida, ka fao gore ge a tšere kgopolo
ya go aga ngwako wa Morena, o rile, “Ga se gwa loka go nna
go phela ka ntlong ya mosetare, gomme Areka ya kgwerano ya
Modimowa ka ka tlase gamatlalo a dinku le tabarenekele.”
62 Modimo o boditše moprofeta, “Eya o botše mohlanka wa Ka,
Dafida, Ke mo tšere go tšwa go lešaka la dinku, go tšwa go fepa
dinku tšona di sego kae ntle kua tša papagwe, le ‘go go dira leina
le legolo bjalo ka banna ba bagolo lefaseng.’”
63 Ke naganne ka mogau wa Modimo, ka fao gore O kgonne go
dira seo, go phološa go fihla kgolekgole! Gomme ka gona o tla
tšea leratha la go šokiša boka nnamong, le go mpha sebakabotse
go rera Ebangedi le go bona ba bangwe ba phološitšwe, go ba
bona ba fodile; go bona magae ao a thubegilego, a otlolletšwe
godimo gape; go bona maphelo ao a senyegilego, a lokišitšwe
gape. Le go mpha mogau! Ke naganne, “Oo, ke mogau wa go
makatša!” Morago a tla go wa fasefase, motsomi wa sehlorana
wa fase ntle ka dithokgweng, le go ipopa Yenamong ka sebopego
sa molalatladi, seo se rago “kgwerano,” ka Molaetša wo A

mphago go o rera, le go o bopa ka kua ka go kgwerano, ye A
lego ka morago ga Wona! Gomme O tla ba ka morago ga Wona,
ka baka la goreMolaetša kewa JesuKriste le letago laGagwe.
64 Ka fao A ntumeletšego go ya gohle lefaseng, go dikologa
lefase, go ditšhaba, go dimilione tša batho, ke bone dimilione
di etla go Morena le go Mo amogela bjalo ka Mophološi wa
sebele, ke ba bone ba tladitšwe ka go loka ga Gagwe le go
hlwekišwa ka maatla a Gagwe, ke ba bone ba fodišitšwe ka
maatla a Gagwe a magolo makgonatšohle. Gona nka goeletša
bokamoprofeta, gomme ke rile, “Ga se ka maatla, goba ka thata,
eupša ke ka Moya wa Modimo.” E sego ka thuto, e sego ka
thutamodimo, eupša ka Moya wa Modimo O phološa batho. Ka
MoyawaModimoO fodiša batho. KeMoyawaModimowo o fago
Molaetša go batho.KeMoyawaModimowo o tiišetšagoLentšu.
65 Re na le baithutamodimo lehono, re na le Dingaka tša
Bokgethwa, re na le banna ba bagolo gohlegohle lefaseng, bao
ba lego ditswerere, bohlale le go rutega. Eupša go tšea bonolo bja
go dumela Modimo, go dira Lentšu la Gagwe go bolela ntle, go
bontšha gore Jesu Kriste o a swana maabane, lehono, le go ya go
ile. Go tšea pelo ya go kokobela e gafetšwego goModimo, go tliša
Jesu Kriste go lebaka la bjale. Amene! Ge go tšere thutamodimo,
ke eng Presbyterian, Methodist, Baptist, Katoliki, le go ya pele;
re ka se be le sebaka, rena batho ba go šokiša ba go se rutege.
Eupša ga go tšee tsebo. “E sego ka maatla goba ka thata, eupša
ka Moya wa Ka,” go boletše Modimo, “Ke tla tatolla sephiri se.”
Gomme, “O tla goeletša go yona, Mogau, mogau, ka go megobo
le go megoeletšo.” Seo ke se e lego sona lehono, mogau wa go
makatša wa Modimo go batho ba Gagwe. Ka fao A tšeago ba go
se rutege, ba go hloka thuto, go laetša gore Jesu o a swana.
66 Ge A tlile, ga se nke A tla go baithutamodimo ba bagolo.
Ebile ga se A ye go Kayafa, moprista yo mogolo; feela go ahlolwe
ka yena.
67 Eupša O tšere batheadihlapi, banna ba ba bego ba diila
gomme ba sepetše bophelo bja go tlwaelega. Gomme go fale O
ikutolotše Yenamong, gomme o rile, “Ntateleng, gomme Ke tla
le dira barei ba batho,” go bontšha gore mogau wa Gagwe o sa
obeletša tlase ebile le go tloga go Bajuda go ya go Bantle, go
biletša batho go Leina la Gagwe ka go matšatši a a mafelelo,
bjalo ka ge re sa tšwa go le kgabola.Mogauwa gomakatša, segalo
se sebose bjang!
68 Mogau ke wa kgale. Mogau ke wa kgale bjalo ka ge lefase le
le. Mogau sa pele o laeditšwe go moloko wa batho ge re bile le
mathomo a moloko wa batho. Ge moloko wa motho la mathomo
o hlotšwe ka serapeng sa Edene, mo mosong wola wa leswiswi
ge mosadi yola yo monnyane yoo a tepogilego go kgabaganya
mothalo wa go aroganya, gomme o be a ile kgahlanong le Melao
ya Modimo gomme a goketša monna wa gagwe go dira selo sa go

swana, nako yeo molao o ile wa robja. Molao o swanetše go ba
le kotlo goba ga se molao. Gomme molao e be e le, “Letšatši le o
jago fao, letšatši leo ka nnete o tla hwa.”
69 Elelwang, setulo sa mathomo sa kahlolo se be se le godimo
ga lefase, gomme se be se le ka serapeng sa Edene. Gomme setulo
sa mafelelo sa kahlolo se tla ba godimo ga lefase, mo nakong ya
bofelo, Terone ye Tšhweu.
70 Eupša ge Jehofa a etla fase, ke kgona go eleletša ebile go be
go se naledi go phadima, e be e le leswiswi kudu ka go serapa
sela sa seetša se sennyane seo se kilego sa ba gona, gobane sebe
se be se se phumotše, se be se tšere Seetša go tloga magareng
ga bona.
71 Seo ke se e lego bothata ka dikereke lehono. Seo ke se e lego
bothata ka batho lehono. Sebe se phumotše Seetša sa Modimo yo
a phelago, go bontšha gore Kriste o sa swana maabane, lehono,
le go ya go ile, gomme O phela go phološa go fihla mafelelong, le
go fodiša go wa fasefase, motho wa go babja.
72 Oo, go be go šiiša bjangmosongwola, leswiswi le lekeletše ka
serapeng! Ke tla eleletša kgudi ya masaka a maso. Ke tla eleletša
letlakala le lengwe le le lengwe le sa nke la šutha. Go be go se na
phefo ye e huduago. E be e le leswiswi le go šiiša, gobane sebe se
be se phumotšwe.
73 Fao go tlile Jehofa tlase boka mororo wa modumo, a sepela
go kgabola serapa, a goelela, “Adama, o kae?” Moo ke ge Adama
a lemogile o be a hlobotše gomme a dirile sebe pele ga Modimo.
O ikutile yenamong le go leka go itirela bodumedi yenamong,
eupša ga se e šome. Modimo o bolaile nku tsoko, o tšere matlalo,
gomme o bontšhitše gore se sengwe se swanetše go hwa go
khupetša sebe.
74 Go tšoena kereke go ka se tsoge gwa khupetša sebe. Ga go
boipolelo bja mahlo a go omelela bo ka tsogego bja khupetša
sebe. Go tšea manyami le tshokologo, le mogau wa Modimo, go
khupetša sebe; bakeng sa Madi a Jesu Kriste, Yena yoo Modimo
ammolailego moKhalibari, go khupetša sebe.
75 Kua ka serapeng mosong wola, ge sebe se be se le se seso
kudu, Jehofa o tlile ka gare. Mola go eme banyalani ba Gagwe
ba eme, ba ahlotšwe. Go be go ka se sa ba morafe wa batho, ba
be ba swanetše go hwa; lehu go moloko wa motho, go fa lefase
morago go sebata sa lešoka gomme go be go ka se be morafe
wa batho. Eupša ka go iri yela ya leswiswiswiswi, ka go nako
yela ge dikholofelo tšohle di ile, mogau o tlile o tšhologa go
kgabola, o rile, “Ke tla go fa Mophološi, Mesia.” Oo, ke semaka
ka fao Modimo a ka tsogego a e dira! Mogau wa go makatša wa
Modimo ka serapeng sa Edene, woo o ba fago tshepišo ya Yena
Moloki Yo a kgonnego go tla ka mosadi. “Peu ya mosadi e tla
tlapiriganya hlogo ya sephente,” wa molato, “gomme hlogo ya
gagwe e tla tlapiriganya serethe sa gagwe,” go bontšha go tla ba

le tlaišego goKereke. Eupša O tshepišitše phenyo! Ke eng e filego
Mophološi? Mogau!
76 Ba be ba ka kgona go laetša eng go swanela mogau? Ba be
ba ka kgona go laetša eng go e dira? Boitlhagišo bja sešole, bo
swareleng, ke nyaka feela go bo dira go tloga phuluphithing ya ka
mo go dira ntlha, “go beana molato.” Adama o rile, “Mosadi yo
O mphilego o e dirile.” Mosadi o rile, “Sephente e mphorile.” Yo
motee o o beile go yomongwe.Go be go se dikholofelo go bona.
77 Eupša Modimo o file mogau, gomme wa tla go phuleletša!
Gomme O rile, “Eupša Ke tla dira tsela, ka mokgwa womongwe.
Ke tla go phološa, go sa kgathale. O dirile phošo, o tshetše melao
ya Ka. Gomme melao ya Ka e tla swanela go ba, eupša kahlolo
go tšwa go melao ya Ka e tla swanelwa ke go dirišwa. Kagona go
tla swanela go ba lehu, gobane Ke rile ‘lehu.’”
78 Bjale, bagwera ba ka ba Bakriste. Gomme ditheipi tše mo
tše di dirwago di tla phatlalala go kgabaganya lefase. A nke ke
le botšiše se sengwe, lena ba le lekago go dira Modimo go ba
boModimo ba bararo, goba lena ba le lekago go Mo dira go ba yo
motee, bokamonwanawa gago. Ke yomotee ka gomotho!
79 Go be go ka se be gabotse go Modimo go dira Morongwa go
hwa. O be a ka se kgone go ba mohuta wa maleba wa Moahlodi
gomme a dira Morongwa go hwela motho. Seo go le bjalo ga se e
fodiše, gobane molao waGagwewomogolo o nyaka lehu, gomme
se sengwe se swanetše go hwa, gomme Morongwa a ka se hwe.
Ebile O be a ka se kgone go re, “Efa, gobane o dirile Adama
go dira se, Ke tla go dira o hwe, ka dumelela Adama a phele,”
gobane Adama o be a le motšeakarolo le yena.
80 Boka yo mongwe a boletše, “Pilato o be a lokafaditšwe, o
hlatswitše diatla tša gagwe.” O ka se kgone go hlatswa Madi a
Jesu Kriste go tloga diatleng tša gago. O ka se tsoge wa tlogela
moago womosong wo le go ya Legodimong, ge o hwela ka dibeng
tša gago. Go diatleng tša gago. Kafao, ga se gwa loka.
81 Go be go no ba tsela e tee e lokilego. Go na le tsela e tee feela e
ka kgonago go ba, molao womogolo waModimo, dinyakwa di ka
fihlelelwa. O ile a swanelwa ke go kopana le lona ka Boyena. O ile
a swanelwa ke go e dira. Modimo ke Moya gomme A ka se kgone
go hwa. KafaoModimo o ile a swanela go dirwamotho, gomme O
hwile ka nameng ya motho, ka sebopego sa motho yo a bitšwago
“Jesu Kriste,” gomme yoo e bile Mesia yo a tshepišitšwego yoo
a tlišitšego mogau. Fao moo le bonago gore Modimo le Kriste
ke Motho yo a swanago, Modimo o dula ka go Kriste. “Nna le
Tate wa Ka re Batee, Tate wa Ka o dula ka go Nna; ga se Nna
yo a bolelago Lentšu, eupša Tate wa Ka yo a dulago ka go Nna.”
Modimo ka go Kriste! Nnete.
82 Mogau o be o tshepišitšwe ka serapeng sa Edene, gomme
mogau o tlile, mogau go Adama le Efa. Ga go felo go ya, ga go
tsela ye e ka retologelago gomme efelamogau o dirilwe tsela!

83 A ke bolele se, mogwera modiradibe wa ka. O ka no ba
fa mosong wo mmalegogwana, o ka no ba fa mosong wo
seatlantepeng, o ka no ba o le mo letagwa goba lekempolara,
gobammolai. O ka no ba o lemo bjalo kamonnamogatšawa go se
hlweke, mosadimogatša wa go se hlweke. O ka no ba modiradibe
yo mobemobe. O re, “Ke fetile legato lela la topollo.” Aowa, ga o,
goba o be o ka se be kerekeng mosong wo. Mogau o tla go direla
tsela ka go iri ye ya leswiswi ge o ka no o amogela. Adama o be a
swanetše go rata go o amogela, lewena o dira bjalo. O amogele.
84 Mogau waModimo o obeleditše ka go nako ya Noage. Noage,
feela motho wamehleng, yena le lapa la gagwe. Eupša ka gobane
Noage o boifile Modimo, o dumetše Modimo! O ka se kgone go
boifa Modimo ntle le go dumela. O ka kgona bjang go boifa se
sengwe o sa se dumelego? O swanetše go boifa Modimo. Salomo
o rile, “Poifo ya Modimo ke mathomo a bohlale.” Bjale, feela
go boifa Modimo, o thoma go ba le bohlale. Gomme poifo ya
Modimo, Noage o be a boifa Morena gomme a dumela Morena.
Gomme seo ke se Modimo a se hlomphago, ke tumelo ya gago ka
go Yena. Yeo ke nnete. Gona ge poifo ya Modimo e etla godimo
ga Noage, Modimo o mmiditše ka mogau, le go mo phološa le
ntlo ya gagwe gobane e be e le mogau woo o e dirilego. E sego
ka gobane Noage o be a le monna yo mogolo yo mobotse go feta
bohle ka moka ga bona, e sego ka gobane Noage o ile go kereke
ye kaonekaone e bego e le ka nageng, e sego ka gobane o be a le
wa ye kaonekaone ka mokgatlong, e sego ka gobane o be a kgona
go apara bokaonana, e sego ka gobane o be a ne tšhelete ye ntši,
e sego ka gobane o be a le motho tsoko wa go ikgetha. Eupša
ka lebaka la mogau wa Modimo, Modimo o phološitše Noage.
Mogau o phološitše Noage (e segomediro ya gagwe; eupšamogau
waGagwe) gomme gape o phološitše lapa la gagwe.
85 Re bitša moanegwa yo mongwe moo mogau wa Modimo o
katološitšwego, bontši bja bona, re tla no bolela ka ba ba sego
nene. Abraham. Abraham, a se monna wa go ikgetha, o theogile
go tšwa toreng ya Babele, mohlomongwe o tšwa go sehlopha sa
morapelamedimo (tatagwe), go tla fase ka nageng ya Sineara
tlase kua, go dula ka toropongkgolo ya Ure. Gomme ge a be a sa
le fao, Modimo o boletše le yena ka mogau. E sego ka gobane o be
a fapana, e sego ka gobane o be a le monna yo mokaone; eupša,
ka mogau, Modimo o mmiditše. Beibele e dira seo go tsebja ka
go hlaka. Oo, Abraham, ka fao Abraham a lekilego kgotlelelo ya
Modimo! O mmoditše, o rile, “Abraham, dula ka nageng ye, o
se ke wa tšwa go yona.” Eupša ka pela ge tlala e etla, Abraham
a tšhaba.
86 Abraham o boletše ka rena. Modimo o tšere—Modimo o
tšere Abraham ka mogau, gomme o mo phološitše. Gomme ke
ka mokgwa wo A go tšeago, ka mogau. Gomme re leka bjang
kgotlelelo ya Gagwe? Lehono re godimo, gosasa re fase. Letšatši
le lengwe re a dumela, letšatši la go latela re a makala. Lehono

re Methodist, gosasa re Baptist. Lehono re dumela go phodišo ye
Kgethwa, gosasa go šokwa ga mogodu go a tla gomme ga re tsebe
ge eba re a e dumela goba aowa. Eupša go le bjalo ka bogareng
bja tšohle tšeo, Modimo o nyaka gore re dule re beilwe. Eupša
O a re phološa, go le bjalo. Ge nkabe e se mogau wa Modimo,
bohle re tla be re ile. Kgonthe. Modimo o re phološa ka mogau
wa Gagwe.
87 Abraham o be a swanetše go dula ka nageng yela, eupša o
ile tlase go Bakaladea, goba, e sego Bakaladea, eupša Bafilisita.
O ile tlase kua go diilela, go tšwela ka ntle ga tlala. Dilo di be
di le thata gannyane godimo ka nageng ya gabo, kafao o ile
tlase fale go sepela tlase fale le bona. O dirile tlwa se Modimo
a mmoditšego go se se dire, eupša efela mogau wa Modimo o
bonagetše go yena, o paledišitše Farao go tš-…goba—goba kgoši
go tšeeng mosadi wa gagwe. Mogau wa Modimo. Ge Abraham a
rile, “Ke kgaetšedi wa ka,” o boletše maaka ka yona, eupša efela
mogau wa Modimo o mo swere gobane o sokologile. O be a rata
go sokologa.
88 Gomme mang le mang yoo a ratago go sokologa, mogau
wa Modimo o sa ntše o eya go wena. Mogau wa Modimo o a
go puruputša. Kafao, wwo o ya go lena bakgelogi mosong wo,
mogau wa Modimo o sa le nyaka. Ge o ka no sokologa, mogau
wa Modimo o lekanetše.
89 Ka fao A tšerego Abraham wa kgale wa go loka, a mo tliša
morago! Gomme elelwang, Abraham ga se a phološwa ka mediro
ya gagwe, o phološitšwe ka mogau. Abraham o phološitšwe ka
tumelo, e lego mogau. GommeModimo o phološitše Abraham ka
lebaka la mogau wa Gagwe, e sego ka lebaka la maitshwaro a
gagwe. O mo phološitše ka lebaka la mogau wa Gagwe. Oo, go
botse bjang! O phološitšwe ka mogau.
90 A re tšeeng Israele. Ke na le Lengwalo le ngwadilwe fase
mo. Ke le ngwala fase gomme nka no kgona go le šupa ka
monaganong wa ka. Ge le nyaka go e bea fase, ye e tla ba ye botse
go elelwa ge le nyaka, Doiteronomio 7:7. Modimo o file Abraham
tshepišo ya Gagwe, goba a se fe Abraham, ntshwareleng, a fa
Israele. Gomme o ba boditše, “Ge le ka se hlakane le go rapela
medingwana! Ge le ka se dire dilo tše! Ge le ka dula kgole go
tloga go ditirelo tšohle tše tša boheteni! Ge le ka dira dilo tše
tšohle, gona Ke tla le tliša go naga ye botse, Ke tla le hlokomela,
Ke tla le fepa, Ke tla le etapele. Ke tla dira dilo tše ge le ka
dira bjalo le bjalo, ge le ka Nthata, ge le ka boloka Melao ya Ka,
ditaelo tša Ka, ditaelo tša Ka. Ke tla dira dilo tše tšohle ge le ka
no dira se sengwe, le go bolokaMelao yaKa le goNthata.”
91 Go no swana le monnamogatša a tšea mosadimogatša, le go
re, “Ge o ka ba mosadi wa go loka, ge o ka hlokomela ntlo, ge o
ka ba therešo go nna, ge o ka boloka diaparo tša ka di hlwekile;
ge re ka ba le bana, ge o ka ba mme go bona; ge o ka dira dilo, ke

tla šoma go fihla diatla tša ka di etšwa madi, go go phediša, ge o
ka e dira.” Eupša ka gona, nagana, go ka reng ge mosadi yola a
retologa ka go fošagala, a phela go tšwafa, a ka se šome, a ka se
dire selo? Gona go tšeamogau go boloka lapa lelammogo.
92 O Modimo! Go tšere mogau wa Jehofa go boloka lapa la
Gagwemmogo. Gomme yeo ke tsela e nnoši re lego lapa la Jehofa
lehono, ke ka lebaka la mogau wa Jesu Kriste; bohle re ka be re
ile. Eupša ke mogau, oo, mogau!
93 Bjale, eupša ga se ba o boloka. Eupša ba be ba, ga se ba ke ba
tsoge ba tla go tshepišo ya go tlala; e sego moloko wola. Aowa,
bona ba tshepišo e dirilwego go bona, ba hwetše ka lešokeng.
Eupša Modimo o ba fepile, Modimo o ba hlokometše, Modimo o
ba ratile, O sepetše go dikologa. Gobaneng? Mogau wa Gagwe
o e dirile, mogau wa Gagwe ka lebaka la tshepišo ya Gagwe,
tshepišo ya Gagwe nako yeo, mogau woo o ilego le tshepišo ya
Gagwe. Eupša ga se ba ke ba tsoge ba tla go boleng bja go tlala
bja naga ya tshepišo.
94 Gomme le kereke ye ga e tle go boleng bja yona bja go tlala.
MogauwaModimo o a re swara. Eupša O nyaka go hwetša kereke
ye e tla Mo obamelago, batho ba ba tla tšeago Lentšu la Gagwe
gomme ba re “Ke Therešo,” go sa kgathale mokgatlo wa lena. O
nyaka batho ba ba ka se rego, “Gabotse, ke no ba ke lokile go
swana le ge o le. Ke nna Mopresbyterian, ke nna Momethodist,
ke nna Mokatoliki, ke lokile bjalo ka ge o le.” Woo ga se mogau;
woo o bontšha go ne se sengwe sa phošo.
95 Eupša motho, go sa kgathale, yo a tla balago Lentšu la
Modimo le go bona gore o swanetše go tswalwa gape le go tlatšwa
ka Moya wo Mokgethwa, ba tla dumela woo, ba tla o tšea ka
Lentšu. Ba tla tšea Lentšu tlwa se Le se bolelago.
96 Boka ka go dikolobetšo le go fafatša; kolobetšo e lokile. Ga go
motho ka Beibeleng a kilego a fafatšwa, ga go selo se sebjalo ka
Lengwalong. Ebile go be go se yo a kilego a kolobetšwa leineng
la “Tate, Morwa, Moya wo Mokgethwa,” ka Beibeleng. Ba be ba
le, yo mongwe le yo mongwe, ba kolobeditšwe Leineng la Jesu
Kriste. Kafao ga go le e tee, ebile ga go le tlhasana e tee ya histori
bakeng sa…Ge yo mongwe a ka kgona go laetša kae kapa kae,
kae kapa kae ka historing, moo motho e ka ba ofe a kilego a
kolobetšwa ka Beibeleng, goba mengwaga ye makgolotharo ka
morago ga lehu la morutiwa wa mafelelo, go fihla kereke ya
Katoliki, ge e ka ba mang a ka kgona go bontšha e ka ba kae
gore e ka ba mang a kilego a fafatšwa goba a kolobetšwa ka
leina la “Tate, Morwa, Moya wo Mokgethwa,” go fihla kereke
ya Katoliki, o tlemetšwe ke soulo go tla go mpotša. Ga e gona.
Eupša re dira eng?
97 Re bile go kgabolaMabaka A Kereke le go bona moo ba ilego
ba swanela go dira seo. Kafao, le a bona, Modimo o nyaka yo
mongwe yo a tla Mo obamelago. Ge e se kaMangwalong, gona ga

se motho…ke thuto ya madirwa ke motho gomme e sego Thuto
ya Beibele. Le a bona? Kafao go sa kgathale se kereke e lego, o
bile phošo bjang, ke phapano efe seo se e dirago? Ke ka fao o
ka bago thwi bjale! Mogau wa Modimo o go laeditše yona, gona
sepela ka go yona. Mogau waModimo!
98 Elelwang Moshe, gape, moetapele yo mogolo yola. Modimo
o be a swanetše go be a mmolaile ge a be a eya tlase kua go
itagafatša yenamong ka go betha Leswika lela, gomme a re, “A
le bona se nka kgonago go se dira?” ka mantšu a mangwe. “Lena
marabela, a re ka le gela meetse go tšwa Leswikeng le?” Gomme
o Le bethile gomme meetse ga se a tla; o Le bethile gape. O dirile
eng? O pakile ka bofokodi bja—bja Kriste, gobane Kriste o be a
le Leswika lela. Leo ke Leswikahlogo. Sebakeng sa go le betha,
goba go bolela le lona…
99 Le iteilwe gatee. Elelwang, Modimo o boditše Moshe godimo
ka go Ekisodo, “Eya ntle gomme Ke tla ema pele—pele ga gago,
godimo ga Leswika, gomme o rathe Leswika.” Gomme o bethile
Leswika gomme Le tlišitše meetse. Modimo o rile, “Nako ye e
latelago, eya o bolele le Leswika gomme Le tla tliša pele meetse
a Lona.”
100 Eupša Moshe o be a nyaka go laetša gore o be a na le
maatlataolo a mannyane, maatla a mannyane, kafao o rile, “Ke
tla le tlišetša meetse go tšwa go Leswika le.” Modimo o be a
swanetše go be a mmolaile, bakeng sa yona. Modimo o be a
swanetše go be a mo arogantše, gore o robile molao wa Modimo
thwi fale, gobane o boletše ka bofokodi bja Kriste, O swanetše go
otlwa lekga la bobedi. Kriste o iteilwe feela gatee. Bjale re bolela
le Leswika, gomme Le tliša pele meetse a Lona.
101 Eupša e be e le eng? A re lebeleleng mokgalabje, o lekgolo le
masomepedi.
102 Yo mongwe o rile go nna e se kgale botelele, o rile, “Modimo
ke Modimo wa go se loke,” o rile, “gobane O gobošitše Moshe.
Ka morago ga ge a katane le bona Bahebere lebaka la mengwaga
ye masomenne ka lešokeng lela ntle kua, O mo gobošitše gomme
ebile a semo dumelele go ya ka nageng ya tshepišo.”
103 Ke rile, “Oo, ditšiebadimo!” Aowa, ga se A goboše Moshe.
O ile nageng ya tshepišo. E ka ba mengwaga ye makgološupa
moragwana, o bonwe godimo ga ntlhora ya Thaba ya Phetogelo,
a phela bjalo ka ge a kile a ba, a eme, a bolela le Jesu pele A
eya Khalibari, yena le Eliya, ba eme mmogo, ba bolela, le bona.
Moshe le Eliya ba tšweletše go Jesu, Petro, Jakobo le Johane,
godimo ga Thaba ya Phetogelo. O be a se a hwa. O be a phela.
Modimo ga se amo goboša. O be a le ka Palestina.
104 Bjale lebelelang, pele a ehwa, o nametše godimo ga Thaba
ya Nebo, mosong wola ge a tsebile o be a eya. O apotše Arone,
a bea diaparo tša gagwe godimo ga yo mongwe. O tšere kobo ya
gagwe mong, a e bea godimo ga Joshua, a mo laela go dula le

yona metheo! Gomme ge a namela godimo ga ntlhora ya Thaba
yaNebo, o ile go kgabolamoedi wamelala, a tseba gore o be a eya
godimo kua go hwa, gomme a namela godimo ga Thaba ya Nebo,
gomme godimo go ya Pisiga. Gomme ge a sa eme godimo kua,
Modimo o rile, “Lebelela godimo ka nageng. Ke nyaka o e bone.
Moshe, o ka be o ile godimo kua. Eupša o tseba se o se dirilego
tlase kua Leswikeng letšatši lela? O itagafaditše wenamong.” Ke
nagana seo ke se se yago go ba bothata bjo bogolo ka bontši
bja rena batho lehono. “Eya tlase kua Leswikeng, gomme o
itagafaditše wenamong.” Eupša hlokomelang ge a loketše go
hwa, Leswika le be le eme fale. O swanetše go be a nno tepogela
godimo ga Leswika fale ka Pisiga, gomme Modimo o mmolokile.
Eupša o swanetše go be a tsogile gape, felotsoko, gobane o be a
phela. O be a le sekai sa Kriste. O be a le fale, a eme godimo ga
Thaba ya Phetogelo, mengwaga yemakgolo moragorago, godimo
ka Palestina. Le a bona, mogau wa Modimo o file Leswika.
Oo, nna!
105 Ge ke nagana kaAbraham, kamabošaedi ohle ao a a dirilego,
le Moshe le bošaedi bja gagwe, eupša ge tshwayo ya Abraham
e ngwadilwe, ge tshwayo ya Bomodimo e ngwadilwe, ge Paulo
a ngwadile tshwayo ya Abraham, ga se nke a bolela selo se tee
ka ga gosedumele ga Abraham. Aowa, aowa, ga se nke ebile gwa
balelwa go yena. O rile, “Abraham ga se a tekateka go tshepišo ya
Modimo ka gosedumele, eupša o tiile, a efa tumišo goModimo.”
106 Thapelo ya ka ya go kokobela ke, pele ga mogau wa Modimo
wo o lego mo mosong wo, ke a holofela ya ka e ngwadilwe ka
mokgwa woo, gore A ka se bone diphošo tša ka. Gore ge tshwayo
ya ka e ngwalwa, bophelo bja mohu bja ka, gore bo ka se balwe
gore ke dirilemabošaedi gomme ke dirile phošo, eupšaO tla bona
feela dilo tše ke lekilego go Mo direla. A nke ba no ba…Ke
eng e dirago seo? O tla tšea mogau wa Modimo wo ke dumelago
go wona. Gomme fao ke mo ke tshepelago ka go felela. Gobane
godimo ga dipataka tša ka mong nka se kgone go ya ka gare
go feta e tee ya tšohle, eupša godimo ga mogau wa Modimo ke
ithekgilego. Ee, kemogauwoo ke ithekgilego kawona.
107 Fao go be go le Leswika fao geMoshe a lokela go hwa.
108 Re ka bolela eng ka Dafida? Mogau wa Modimo! Mohlabani
yo mogolo yola Modimo Yenamong…O rile, “Ke monna ka
morago ga pelo yaKaMong.”Mohlabani yomogolo yola, Dafida,
a ka kgona bjang go dira selo se sebjalo bjalo ka ge a dirile,
go tšea Uria, lešole la gagwe, ge a be a na le Bantle ba go tlala
seatla ntle kua bjalo ka mašole? Theetšang kgauswi go kanegelo
ye nnyane ye feela nakwana. Ge ba bile le mašole a bona ntle
kua, gomme Uria e bile yena yo a emego kgauswi le Dafida. Uria
o be a le mosokologi, o be a le Mohete, mosokologi go bodumedi
bja Sejuda. Gomme bona banna ba be ba rata Dafida kudu! Ba
bone tlotšo e be e le godimo ga gagwe, le ge a be a le—o be a
le moneneri. O ntšhitšwe go tšwa nageng ya gabo mong, o ile a

swanela go phela le Bafilisita. Saulo o be a mo tsoma. Eupša go
le bjalo banna bale, ba bone tlotšo godimo ga gagwe! Ba tsebile
o be a etla ka maatleng. Letago goModimo!
109 Ke thabile kudu go ba moneneri lehono, ka gore ke a bona
gore Kriste o tla ka gare go ba Kgoši. Le ka kgetha boKennedy
bohle le e ka ba eng gape le nyakago. EupšaKriste o tla baKgoši!
Tlotšo e godimo ga Gagwe, godimo gaMolaetša wa Gagwe wa go
Tla ga Gagwe. Gomme O tla ba Kgoši!
110 Ba dirile eng? Letšatši le lengwe o be a eme godimo kua
a nyoretšwe go nwa meetse go tšwa kgorong ntle kua ka
Bethlehem, moo a bego a tlwaetše go ya go diša dinku. Gomme le
a tseba ke eng? Ba babedi ba banna bao ba tšere ditšhoša gomme
ba ripa go kgabola dimaele tše lesometlhano tša nama ya motho,
gomo hweletša kgamelo yameetse. Ka gore, gobaneng, kganyogo
ya gagwe ye nnyennyane e be e le taelo go bona. Naganang ka
seo! Gomme ba ripa go kgabola banna bale, tsela yohle go ya
ntlhoreng ya thaba moo ba rilego o be a eme, e tla ba e ka ba
dimaele tše lesometlhano. Ba ile go kgabola fale. Gomme monna
yomongwe le yomongwe o phagame, ba be ba tla hlabana le yena
go fihla ba mmolaile. Ba ile pele go kgabola! Gomme ba tšere
kgamelo ye gomme ba tšea kgamelo ya meetse, thwi go kgabola
mothalo wa lenaba, banna ba babedi, go hweletša kgoši ya bona,
ngwanabo bona, seno sa meetse. Ge, a be a na le meetse godimo
kua go nwa, eupša o be a nyaka meetse ale.
111 O Modimo, a nke ke tšee Tšhoša ya Lentšu gomme ke
ripe go kgabola mokgatlo wo mongwe le wo mongwe, go tliša
kolobetšo Leineng la Jesu Kriste, le Maatla a tsogo le Moya wo
Mokgethwa, morago go batho, go sa kgathale ka…gobane O
tla ka maatleng. O tla ka maatleng, O tla ema a nnoši. Eupša E
ripilwe go kgabola mokgatlo wo mongwe le wo mongwe, go ripa
go kgabola teori ye nngwe le ye nngwe, thutotumelo ye nngwe le
ye nngwe ya madirwakemotho, go fihla o tlišetša Mophološi nku
ye e timetšego morago, yo mongwe, go tliša morago Dithuto tša
Beibele gape, tša Jesu Kriste wa go swana maabane, lehono, le
go ya go ile. Mogau wa Modimo!
112 Lebelelang Dafida. O be a ka kgona bjang go dira…Yo
motee o tabogetše ka moleteng gomme a bolaya tau. Dafida o be
a ka kgona bjang go tšea mosadi wa Uria, Baatseba yo mobotse,
ge a be a na le makgolotlhano ba gagwe mong? Eupša o mmone
a hlapa. Gomme fao go na le go hloka šedi. Bjale, o nno lebala
go gogela diširo tlase ge a be a hlapa, gomme o tsebile gore kgoši
o dirile leeto kua, ka kua, letšatši le lengwe le le lengwe, tlase
bokagodimo ga leboto lela.
113 Seo ke se e lego taba. Ga ke nagane basadi lehono ba
hlokomologa kudu goba bjalo, gabotse, gabonolo ba no ya ntle
ba hlobotše, ke phetho, mo mekgotheng, ba apere diaparo tše
dinnyane tša kgale. Ke kgobogo! Gommemorago bamakala gore

gobaneng banna ba letša molodi. Gobaneng, ba dira seo go ba
dira gore ba letše molodi gomme ba tšwela pele. Ba tseba seo,
ba na le tlhaologanyo go lekanela go tseba seo. Ba e dira feela
ka gobane ba nyaka. E ka pelong ya bona. O a ba botša ke bona
baitshwarahlephi, ba ka no ganetša seo. Eupša ba ka no se be
baitshwarahlephi, ba ka no ba go seka bjalo ka lili, ge go etla
ka thobalano. Eupša, elelwang, go na le moya godimo ga bona,
tlotšo yela ya diabolo, e romela soulo ya monna tsoko heleng.
Elelwang, Beibele e rile, “Mang le mang a lebelelago mosadi,
go mo kganyoga, o šetše a dirile bootswa le yena ka pelong
ya gagwe.” Gomme elelwa, kgaetšedi, o tla arabela go direng
bootswa le ge o se wa ke wa e dira gabotse ka bophelong bja
gago bjohle, eupša modiradibe yola a go lebeletšego ka tsela ye o
bego o apare, o ba molato wa bootswa. O tla araba ka Letšatši la
Kahlolo, bakeng sa go dira bootswa. Ge a swanetše go re…
114 O re mo, O ngwadile godimo ga Puku ya Gagwe, “O dira
bootswa.”

“Le mang?”
“Mdi. John Doe.”
“Gona, Mdi. John Doe, go reng ka yeo?”

115 “Ke a ena ke…O tseba rekoto ya ka, ga se ka tsoge ka phela
lemonna yomongwe eupšamonnamogatšawa kamong.”
116 “Eupša o ikapešitše wenamong go fihla o dirile monna yo
go dira bootswa. Gomme o na le molato wa bootswa le yena.
Ke nako ye a e dirilego. O bewa molato, o bile wena yo a
ipapaditšego wenamong.”
117 Baatseba o dirile phošo feela boka Efa a dirile phošo, eupša
Adama o be a akareditšwe ka go yona. Ke nagana ka mehla re
goelela ka basadi, le rena. Lena barwa ba Modimo, banna. Ke a
tseba le sehlopha sa go tiatii kudu, yeo ke nnete, bong bja go
tiatii. Le godimo ga basadi, yeo ke therešo, kafao itshwareng
boka yona. O se ke wa ba fekeetša, wa leka go tšea mosetsana
tsoko yo monnyane le go senya bophelo bja gagwe. Eupša eba
morwa wa Modimo, mmotše gore o phošong, gomme ema bjalo
ka morwa wa Modimo. Ke kgaetšedi wa gago. Ee, mohlomphegi.
Se re lekago go se dira, se se bitšwago barwa ba Modimo lehono,
ke ba dikereke, go tšea mosetsana yo mongwe le yo mongwe yo
monnyane ntle ba ka kgona. Elelwang, ka gobane gore go ne
mosadi wa moitshwarahlephi e ka no ba ka gobane monna tsoko
yo a nyetšego o mo sentše, le yena. Kafao, pitša e ka se bitše
ketlele gore ke ye ntsho, kafao e nnong go elelwa. Ke sebe seo se e
dirago yohle. Gomme bohle re laolwa ke lehu, gomme re swanetše
go e hwela.
118 Ge Dafida a dirile selo sela se sebe, kahlolo ya gagwe mong e
be e swanetše go be e mmolaile. Ge moprofeta yola a tlile godimo
kua, o naganne e be e utilwe. Ge moprofeta yola a etla godimo

fale le go ema pele ga gagwe, o rile, “Dafida, a se sengwe le se
sengwe se ya gabotse?”

O rile, “Se sengwe le se sengwe se gabotse.”
119 Dafida, ka go dikobo tša gagwe tša godimo le korone ya
gagwe ye kgolo, gomme o bile le Joaba ntle kua, mogenerale yo
mogolo wa gagwe, le go lwa gohle go ya pele. O be a tlošamanaba
ohle go tloga go mollwane le dilo, se sengwe le se sengwe se be
se eya gabotse. O be a na le lesea ka Baatseba. Gomme o be a na
le Uria yo monnyane wa go šokiša a eya ntle kua, gomme o be
a na le Joaba go ema lehlakoreng la gagwe, go fihla a tloga go
yena. Gomme—gomme—gomme mošemane o hwile ge letšatši le
diketše, ka thipa ya ntwa ka seatleng sa gagwe, madi godimo
ga kotse ya gagwe, moo a ilego a emela Israele, efela o be a
le mosokologi go bodumedi bja bona. Ka gona ge Joaba a etla
morago le go mmotša gore—gore Dafida o hwile…gore—gore
Uria o hwile, Dafida o naganne, “Se sengwe le se sengwe se lokile
bjale. Ke na le mosadimogatša wa gagwe, gomme se sengwe le se
sengwe se tla loka. Ke na le lesea.” Eupša lesea le ile la babja.
Lesea la thoma go hwa. Gomme o dirile se sengwe le se sengwe a
bego a kgona go phološa bophelo bja lesea, mohlomongwe ngaka
ye nngwe le ye nngwe e tlile. Ga go hole. Mafelelong, lesea le
hwile. Ba be ba boifa go botša Dafida gore lesea le be le hwile.
Gomme o hwile. Nako yeo o naganne se sengwe le se sengwe se
be se utilwe. Kafao o homoditše Baatseba. O be a šetše a mo tšere
bakeng sa mosadimogatša wa gagwe, morago ga basadibagatša
ba bangwe bale.
120 Moprofeta yo wa go tšofala, moisa wa go tšofala wa hlogo
ya lefatla a sepelela ka gare, Nathane wa go tšofala, go tšwa
lešokeng, a dula fase, a re, “Dafida, se sengwe le se sengwe se
ya bjang?”
121 O rile, “Gabotse! Gabotse! Moprofeta wa kgale wa Modimo,
phela go ya go ile! Haleluya!” Oo, o be a no…O naganne se
sengwe le se sengwe se be se lokile, o naganne o be a ka kgona
go se uta.
122 Eupša o ka se kgone go utama go tloga go Modimo! O tseba
se o se naganago gonabjale. O tseba dikgopolo tša gago, gobane
Yena ke Modimo. Moya wo Mokgethwa wola o lego ka moagong
mosong wo, o tseba dikgopolo tša gago, yo o lego, moo o tšwago
gona, se o se dirilego, ka gore Jesu Kriste o a swana maabane,
lehono, le go ya go ile.
123 Modimo o e utollotše go moprofeta yola. O rile, “Dafida, go
be go le monna wa mohumi a phela ka lehlakoreng le la tsela, o
be a na le dinku ka moka tše ntši, oo, o be a humile kudu. Monna
o be a dula ka lehlakoreng le la tsela, o be a le modiidi, o be a
na le kwana e tee. O e swere bjalo ka morwedi. O e fepa go tšwa
go lehwana le a jago ka lona. O robetše le kwana. Se sengwe le
se sengwe se be se no…Go be go no swana le morwedi go yena.

Gomme letšatši le lengwe moeti o tlile, kafao, sebakeng sa gore
monna wa mohumi a tšee ye nngwe ya dinku tša gagwe mong le
go direla moeng mokete, gabotse, sebakeng sa seo, o ile godimo
le go tšea kwana ya monna wa modiidi, gomme ka kgapeletšo, o
tšere kwana gomme a e bolaya, gomme a diramokete.”
124 Bjale, tšeo e be e le dikganyogo tšaDafida. O be a na le basadi
ba makgolotlhano, eupša ge a bone mosadimogatša wa Uria, go
na le gore a tšee yomotee wa basadi ba gagwe bamakgolotlhano,
go thabiša goba go kgotsofatša dikganyogo tša gagwe, o ile, a tšea
mosadimogatša wa monna yo mongwe yo, morago a bolaya Uria
ge a ebamme.Dafida o be a sa tsebe se a bego a se dira, gobaneng,
Dafida o be a loketše go bolela kahlolo. Yeo ke tsela ye re lego.
Ka mehla re ka kgona go ahlola moisa yo mongwe, eupša ge go
etla go rena, oo, seo se a fapana.
125 Dafida o rile, “Monna o tla lefa ka bophelo bja gagwe.”
126 Moprofeta yola wa kgale, wona mahlo a sesefaletše fase. O
rile, “Dafida, ka kgonthe o ka se hwe!” Šetšang mogau fale o
eya go šoma thwi ka pela. Moya o rathile moprofeta, o phološitše
bophelo bja Dafida. Mogau, “Ka kgonthe o ka se hwe, eupša
tšhoša e ka se tlogele ntlo ya gago go fihla e hlatswitše pelo ya
gago ka go tsenelela. Ka gore, ke wena monna yola wa mohumi.”
Oo, go be go fapana nako yeo, a go be go se?
127 Ke eng e phološitšego Dafida, ge kahlolo ya gagwe mong e
rile, “Monna o tla hwa! O tla lefa go fihla kgolekgole, gomme o
tla lefa bakeng sa yona ka bophelo bja gagwe”?
128 Gomme moprofeta o rile, “Ka kgonthe (mogau) o ka se hwe.
O ka se hwe, Dafida. Mogau o go phološitše.” E be e le mogau, go
Dafida, wo o mo phološitšego. Oo, nna!
129 Ge nkabe e se be bakeng sa mogau, bohle re be re tla ba kae?
A yeo ke nnete? Kgonthe.
130 Mogau wa go ikema o tšwa go Yena wa go ikema. Mogau wa
go ikema go tšwa go Yena wa go ikema. Go ikema, go ka dira
eng? Boikemo bo ka dira e ka ba eng bo nyakago. Theetšang se
bjale. Mogau wa go ikema o ka kgona feela go fiwa ke Yena yoo
a lego Moikemi. Gomme Modimo ke Moikemi, gore A kgone go
fa mogau wa go ikema. Ka fao ka go ba wa Moikemi, mogau
ga wa swanela go kgopela yo mongwe, ga wa swanela. O dira
se o nyakago go se dira. A seo ga se makatše? Ga wa swanela
go kgopela, “A nka kgona go dira se? Goba, a nka dira se? A
nka kgona? A ke swanetše? A ke tla?” Ga go e dire. O a e dira
onamong. Mogau o ikeme, kagona A ka phološa yo mobe gampe,
A ka phološa yo mobemobe, A ka phološa mosehlweke, A ka
phološa moitshwarahlephi kudu, A ka kgona go fodiša molwetši
kudu. Haleluya!
131 A ka phološa leratha boka nna. Gomme O dirile. Ke eng?
Mogau! William Branham, morwa wa letagwa. Seo ga se dire
phapano ye e itšego, mogauwaModimo omphološitše!

132 “Nna, ke morwedi wa mosadi yo a bego a se a loka.” Ga go
dire phapano ye e itšego, mogau wa Modimo o go phološitše.
Ke Moikemi, o swanetše go se kgopele motho selo. Amene! Ke
thabetše seo kudu. Haleluya!

133 Oka kgona go tšeamodiradibe yomobemobe le gomo dira yo
mošweu bjalo ka leswele, ga a swanela go kgopela e ka ba mang
ka yona. Oo, O ka kgona go e dira ka gore O ikeme. Theetšang,
ka pela bjale.

134 Seo se netefaditšwe mo sefapanong, ge go be go le lehodu
le lešorošoro, o be a swanetše go hwa. Modimo o be a se a ke a
tla go kgabaganya mogopolo wa gagwe. Ga se a ke a gopola selo
ka Wona. Fale mo sefapanong ge, go kgabola dipounama tšela
tša madi, ka magareng ga metsetlo go tlile modumo, “Morena,
nkgaogele!”

135 Gomme gwa tla yo mongwe yo Motee morago ka Madi,
megokgo, bohloko, mogau wa tšea go swara gomme wa re,
“Lehono o tla ba le Nna ka Paradeising.” Mogau o dirile seo.
Lehodu lela le ka kgona bjang go ithuša yenamong? Go no swana
le ge Adama a sa kgona go ithuša yenamong, go no swana le ge
Efa a sa kgona go ithuša yenamong, go no swana le ge o sa kgone
go ithuša wenamong, go no swana le ge ke sa kgone go ithuša
nnamong, le go swana le ge re sa kgona go itlhotholela renabeng
godimo ga Tsela ye Tšhweu ya Maswi ka marala a rena a putsu.
Re ka se kgone go e dira. Eupša mogau wa Modimo o ka kgona
go dira se sengwe ka yona, gomme o a e dira! Mogau waModimo,
boikemo bja mogau wa Modimo, bo tla go lehodu lela le hwago,
“Lehono o tla ba le Nna ka Paradeising.” Oo, naganang ka yona!
Seo se a makatša.

136 Naganang ka yona: Lerato le mogau ke dikgaetšedi,
dikgaetšedi tše pedi. O ka se be le mogau ntle le go ba le lerato.
Ke dikgaetšedi tša mafahlana. Nnete tlwa. Pele o ka ba le mogau,
o swanetše go ba le lerato. Pele ka kgonthe o ka bontšha yo
mongwe monyetla, o a ba rata; go loka goba phošo, o swanetše
go ba rata, go le bjalo, goba o ka se kgone. Le a bona? Kafao
lerato le mogau ke selo sa go swana. Ba no ba dikgaetšedi tša
bobedi, ke tšohle, lerato le mogau. Bona, re be re…Ga re kgone
go bona yo motee ntle le yo mongwe. “Modimo o ratile lefase
gakaakang, a fa Morwa motswalwanoši wa Gagwe,” O tšholotše
mogau wa Gagwe, le go o tliša ka dipelong tša rena ka Moya wo
Mokgethwa. Le a bona? Go no se be selo o ka se dirago ntle le go
šoma o tee le yo mongwe. Mogau, mogau wa Modimo ke wona o
re phološago.

137 Bjale re hwetša, gore mogau, fale boka lehodu le le hwago, ga
go makatše ke bareti ba ba šušumeditšwego ge ba e bone. Moreti
yo mongwe o rile:

Lehodu le le hwago le thakgetše go bona
Mothopo woo ka letšatšing la gagwe;
Fao a nke le nna, le ge ke le mobe bjalo ka yena,
Ke hlatswe go tloša dibe tšohle tša ka.
Ge e sa le ka tumelo ke bone moela wola
Dintho tša Gago tša go ela di o filego,
Lerato la go lopolla e bile kgwekgwe ya ka,
Gomme e tla ba go fihla ke ehwa.
Ka gona ka ya go hlomphega, ye bosana koša,
ke tla opela Maatla a Gago ao a phološago,
Ge le la go šokiša la go kekeretša, la go
kgamakgametša leleme

Le robetše le homotše ka lebitleng.
Mogau, mogau wa go makatša! Haleluya! Yo mongwe o o

ngwadile:
Oo, lerato la Modimo, le humile le go hlweka
bjang!

Ka fao le hlokago magomo le go tia!
Le tla ema go ya go ile,
Pina ya Bakgethwa le barongwa.
Ge re ka tlatša lewatlekgolo ka enke,
Gomme maratadima a dirilwe ka pampiri;
Gomme lehlaka lengwe le lengwe lefaseng e le
pene,

Gomme monna mang le mang mongwadi ka
kgwebo;

Go ngwala lerato la Modimo godimo
Go ka gwapiša lewatlekgolo go omelela;
Goba sekorolo se ka swara lohle,
Le ge le taramolotšwe go tloga leratadimeng go
ya leratadimeng.

138 Seo ke se e lego, mogau, mogau wa Modimo. Mogau wa
Modimo o tšweleditše moriti…Modimo o tlišitše mogau ka
maphelong a rena ka lerato la Gagwe go rena. Sese se sengwe
gape mogau o sa kgonego go se dira; mogau ga o kgone go rekwa,
mogau ga o kgone go rekišwa. Ke mogau! Ke ka Yena wa go
ikema. Ee, mohlomphegi. O ka se kgone go o reka. O ka re,
“Modimo, ke tla dira bjalo le bjalo ge O ka dira bjalo le bjalo.” O
ka se kgone go dira seo. Modimo a ka se se dire. O ka se kgone
go goga selo go tšwa go Modimo. Modimo o go fa sona ka mogau
wa Gagwe. Oo, oo, oo, nna!
139 “E sego yo a ratago goba yo a kitimago, eupša Modimo yo a
bontšhago kgaogelo.” Yeo ke nnete.
140 Batho ba robala ka difahlego tša bona. Gomme banna ba
bangwe ba tla go nna…Ke a dumela ke bone yo mongwe
wa bašemane morago fa ka moagong lehono. Mošemane wa
Methodist o nno tla ka gare, le go amogela Moya woMokgethwa,

go tšwa godimo ka…Gomme bona bašemane ba tla go nna, ba
rile, “Bjale, Ngwanešu Branham, bjale gore re phološitšwe le go
amogelaMoyawoMokgethwa, a re tla ya go nyaka dimpho?”

Ke rile, “Le se ke la e dira. Le se ke la e dira.”
141 Modimo o fa dimpho tša Gagwe ka go ikema. Dimpho le
dipitšo di ka ntle ga tshokologo. Selo sa pele le a tseba, le ya
go nyaka se sengwe, “Modimo, O no ntira moreri, O no dira se go
nna,” gomme o ya go ba eng? Hempe ye kgolo ya go šunyetšwa,
ke phetho. O tla ya go thutamodimo ya motho tsoko le mokgatlo
tsoko, gomme fao o tla itira pilara wenamong le go bola. A nke
Modimo a dire pitšo. Modimo o tla go bitša, Modimo o tla go
hlwekiša, Modimo o tla go fa se A tla hlokago go go fa. Ee,
mohlomphegi.
142 O ka se kgone go reka mogau. Aowa, mohlomphegi. Wena, o
ka se kgone go rekišwa, o ka se kgone go o reka, goba o ka se
kgone go rekwa, o ka se kgone go rekišwa. O ka se re, “Gabotse,
bjale, Morena, ke tla ya go tšoena kereke ye kgolo ye ya Baptist,
goba kereke ye kgolo ye yaMethodist, goba kereke ye kgolo ye ya
Pentecostal, goba kereke ye kgolo ye ya Nazarene. Ke tla dira se
geOka no dira se go nna.”O ka se rekwe. Aowa,mohlomphegi.
143 “Bohle Tate a Mphilego ba tla tla go Nna. Ga go motho a ka
tlago ntle le ge Tate wa Ka ammitša pele.”
144 O no ba moleloko wa kereke wa kereke yela ye kgolo, ke
tšohle, o ka se phološwe. Mogau o swanetše go go phološa.
Ditalente tša rena ga di khutše, gomme ditalente tša rena di ka se
kgone go ba tša rena—tša rena…Ditalente tša rena tše re nago
natšo, re ka se kgone go šomelamogau ka ditalente.
145 Ge Modimo a ntirile moreri, seo ga se bontšhe mogau wa
Gagwe o bile le nna. Aowa, aowa. Ke mogau wa Gagwe o
nnoši woo o mphološitšego. E sego gobane ke rera Ebangedi, ke
phološitšwe. E sego ka gobane o bolela kamaleme, o phološitšwe.
Oo, aowa. E sego ka gobane wena, gobane o a rera. Ebile ga se o
phološwe feela gobane o rera. Ga se o—ga se o phološwe gobane o
bolela ka maleme. Ga se wa phološwa gobane o dira e ka ba eng
ya dilo tše. Bakorinthe ba Pele 13 e netefatša bjalo, “Le ge nka
bolela ka leleme la batho le Barongwa, le ge nka kwešiša diphiri
tšohle tša Modimo (moreri), le ge nka dira sohle se, gomme ka ba
le tumelo go šuthiša dithaba, ga ke selo go fihla lerato le etla ka
gare, e lego lerato.” Lerato ke mogau. Mogau wa Modimo woo o
dirago tšohle.
146 Batho ba bangwe, le na le ditalente boka tše dingwe tša
dikgoši tše tša rokenrole. Seo se no ntira ke belekege ka go ya
ka, ga ke tsebe, teng ya ka ya semoya. Ke tla le botša, ge ke ekwa
rokenrole ye e emelela godimo ka Mokibelo bošego le go opela
rokenrole, le go bina bošego bjohle, gomme morago moso wo o
latelagowa tla go lebana le batheeletši le dilo tša go swana le tšeo
ka go leka go bea godimo sefahlego se setelele sa go hlwekiša, le

go ema godimo kua pele ga batho le go opela pina tsoko, le go
nagana ba ya Legodimong. Nka kgona go bitša maina a mantši,
eupša ga ka swanela. Theipi ye e ya mogohle. Eupša bohle le a
tseba. Mošemane mo e sego telele go fetile, ka Hollywood, o be a
ka se atle mosetsana ka baka la gore e be e le kgahlanong le bja
gagwe “bodumedi.” Kgahlanong le bja gagwe “bodumedi,” le go
dira diswantšho tša rokenrole le dilo tšeo di lego tša kgobogo,
le dilo boka—boka tšeo. A le nagana gore le ka kgona go tšea
diripana tše masometharo tša lena tša silibere gomme la swanela
se sengwe ka mogaung wa Modimo, Judase? O ka se reke selo
eupša lefelo ka heleng bakeng sa gago!
147 Mogau wa Modimo o ka se kgone go rekwa, ešita o ka se…
kgone go ba le talente ka go wona. Ke mogau wa go ikema!
“Ga ke tliše selo ka matsogong a ka, ke kgomarela gabonolo
sefapanong sa Gago.” Ke hlobotše, ke gobetše, ke no tla bjalo
ka ge ke le.

Feela bjalo ka ge ke le, ntle le kgopelo e tee,
Eupša gore Madi a Gago a tšholletšwe nna,
Gomme gore Wena o ntaletša go tla go Wena,
O Kwana ya Modimo, ke a tla!

148 Yeo ke phetho, ke mogau woo o ntlišitšego. Mogau o e dirile.
Mogau o bjalo ka, selo se sengwe seo ke ratago go se bolela,
dinako tše dingwe mogau ke…
149 Dikereke tše kgolo tše, ba nagana gore le ka kgona go ya
tlase kua, ba nagana, “Gabotse, re agile kereke ye kgolokgolo ka
toropongkgolo. Re na le sosaete ya bahumagadi mo ba ba dirago
tša go šokiša…diaparo bakeng sa badiidi, gomme ba e romela
mošwamawatle. Re fepa bahloki. Re dira sohle se.”

Paulo o rile, “Nka kgona go dira selo sa go swana, gomme ga
go selo.”
150 Ba re, “Gabotse, rena, remokgatlowa kgale. Re bile fa lebaka
la mengwaga ye dikete tše pedi. Re mengwaga ye makgolotlhano
ka bokgale. John Wesley, Alexander Campbell, le bothomi ba
bagolo bamorago kua, ba thomile kereke ya rena. Haleluya!”
151 Gabotse, Jesu Kriste o thomile Kereke ye, kolobetšo ya Moya
wo Mokgethwa, le go ba botša go ya godimo go Pentecost le go
leta go fihla ba amogetšeMaatla go tšwaGodimo.
152 Gomme go le bjalo o ka kgona go bawa kereke ya Pentecostal
gomme wa lahlega. Kereke ya Pentecostal ga e fete kereke e ka
ba efe ye nngwe. Yeo ke nnete.
153 Selo sa yona ke, go ne Kereke e tee feela, yeo ke Kereke yeo
o tswalelwago ka go yona ka kolobetšo ya Moya wo Mokgethwa,
“Gobane ka Moya o tee bohle re kolobeleditšwe ka Mmeleng o
tee,” Bakorinthe ba Pele 12:13, yeo ke nnete, Bakorinthe ba Pele—
ba Pele 12. Bjale, re kolobeletšwa kaKerekeng yeo.

154 Eupša batho ba nagana gore ba ka kgona go e šomela.
“Gobaneng, rena, ke—ke ile sekolong gomme ke ithutile go dira
se, gomme ke ile diseminareng gomme ke dirile…” Seo ga se re
selo se tee. O ka se kgone go rekamogauwaModimo.
155 Mogau wa Modimo o ka mokgwa wo. A nke ke le botše
kanegelo, mo bofelong. Mogau wa Modimo o ka mokgwa wo.
Nako ye nngwe go bile le kgoši ye maatla, gomme kgoši ye
maatla ye e bile le morwa gomme e be e le morwa wa gagwe
a nnoši. Gomme letšatši le lengwe mmolai o bolaile mošemane
yoo. Gomme go kgabola mmušo woo go ile baemedi go tsoma
mmolai yoo. Mafelelong ba hweditše mmolai yola. Gomme ge ba
mo hweditše, ba mo tlišitše morago le go mo golega. Gomme ge
ba dirile, tsheko e ile ya bewa gomme kahlolo ya dirwa. Oo, e be
e le selo sa go befa. O bolaile morwa wa kgoši, gomme o tsebile
se se bego se etla go yena.
156 Ba mmeile ka go disele tša ka garegare, ba notletše mabati,
ba beile dikgorokgoro go yona gore go se be yo motee…
bahlapetši go e dikologa, gobane re tseba ke mohuta ofe wa kotlo
ya go šiiša mošemane yo a bego a eya go e amogela, ka gore o
bolaile morwa wa kgoši, wa bogoši, morwa wa kgoši. Bahlapetši
ba beilwe gohle go dikologa mabati. O beilwe ka diseleng tša ka
garegare. A hlobotšwe thososo, a se na selo eupša a apere le—le
lešejana. Gomme o be a le fao, a dutše fao ka leemong leo. A ehwa
ka tlala, ba ka semo fe selo go ja. O be a dutše ka seemong sela.
157 Ka gona ba mo tlišitše ntle tshekong. O hweditšwe molato
le go netefatšwa go ba molato. Kahlolo e dirilwe, gore o be a
swanetše go bolawa ka tlase ga kotlo ya lehu ya go šiiša, o be
a swanetše go bolawa ke diintšhi go fihla bophelo bja gagwe bja
go hwa bo ile. A ahlolelwa ke moahlodi, o be a swanetše go hwa.
Gomme o kgopetše gomme o llile, gomme o rile, “Le ge ke ne
molato, le ge ke ne molato, ke maswabi gore ke dirile seo. Ke
duma ge nkabe ke se ka ke ka e dira. Ke maswabi gore ke e dirile.
Mo nakwaneng, ka pelompeta ya pefelo, ke e dirile. Ke be ke sa
re go e dira ka tsela yeo.”
158 Letšatši le lengwe kgoši o ile tlase go lefelo, go etela
mošemane, go mmotša, go bolela le yena le go mmotša ka go
bolayamorwawa gagwemong, morwa a nnoši a bilego le yena. O
bolailemošemane yola. O rile, “Ke ya tlase go bolela le yena.”
159 Gomme ge a ile tlase kua, o lebeletše morago ka go lewa
lela, boka phoofolo ye e tswaleletšwego ka go lona. O bone
mmele wa gagwe wo monnyane wo mosesane o robetše morago
kua sekhutlong, a lla. Sefahlego sa gagwe sohle se phobetše ka
gare, mehlagare ya gagwe e gohlometše morago, mahlo a gagwe
moragorago, melaka e le gohle ka mahlong a gagwe, gomme
molomo wa gagwe o be o šweufaditšwe gohle; go se meetse, a
nyorilwe. A robetše morago kua ka sefahlego sa gagwe, a lla.
Kgoši o rile, “Emelela.” A tla godimo go yena, gomme a mo

lebelela. O rile, “Gobaneng o bolaile morwa wa ka? Morwa wa
ka o dirile eng go wena? O dirile eng go swanela lehu le le bjalo
bjalo ka ge ommolaile, gomo hlaba go iša lehung ka lerumo?”
160 O rile, “Ga go selo, morena wa ka, ga go selo se tee. Feela
lenyatšo la ka mong, feela ditsela tša ka mong. Ke mmolaile
gobane ke be ke mo tsebafela, gomme ke tsene ka go mantladima
a sebefedi gomme ke mmolaile.” O rile, “Bjale ke swanetše go
hwa ka tlase ga toka ya gago, mohlomphegi. Ke lemoga seo
gomme ke swanetše go se dira. Selo se nnoši ke se llelago, gore ke
no ba maswabi gore ke bolaile monna yola wa bogoši ka mokgwa
wola, ntle le lebaka.”
161 Kgoši o ile a retolla direthe tša gagwe gomme a sepelela ntle,
a ya ntle tesekeng, gomme a re, “Senyang direkoto tšohle!” Le
a tseba, di beeng ka lewatleng la bolebadi. “Senyang direkoto
tšohle!Mo hlapišeng,mo hlwekišeng. Ke tlamo romela kobo.”
162 Ka morago ga lebakana, limosine ye kgolo kudu e otleletšwe
godimo go ya mojako. Se e se dirilego, mmete o adilwe go sele ya
kgolego. Kgoši o eme bofelong bja limosine, o rile, “Etla, morwa
wa ka, gomme o otlele gae le nna go ya paleising,” a bea kobo ya
kgoši go dikologa legetla la gagwe. O rile, “Go tloga bjale go ya
pele o morwa wa ka.”
163 Gobane o be a ne kwelobohloko, woo ke mogau. Yoo e be
e le nna, yoo e be e le wena. Re bolaile Morwa wa Modimo, ka
dibe tša rena. Re be re le badiiledi, ditšhila, tšhila, re robetše ka
go disele tša lefase. Modimo o re hlapišitše ka Madi a Morwa
wa Gagwe Mong, le go re hlwekiša, a re apeša kobo ya Moya wo
Mokgethwa. Gomme bjale koloi ye kgolo ya Modimo e tla boela
morago go lebati letšatši le lengwe, gomme re tla ya gae go phela
le Yena. Direkoto tšohle di sentšwe, re ka se kgone go ahlolwa
gape; o di tšhumile, O di beile ka lewatleng la bolebadi gomme
ga a sa elelwa ka yona gape. Ga gomakatše re ka opela:

Mogau wa go makatša! modumo o bose bjang,
Woo o phološitšego leratha boka nna!
Nkile ka lahlega, eupša bjale ke hweditšwe,
Gomme ke be ke foufetše, eupša bjale ke a
bona.

E bilemogauwoo o rutilego pelo ya ka go boifa,
Mogau o imolotše dipoifo tša;
Mogau wola o bonagetše bohlokwa gakaakang
Iri ya pele ke dumetšego!

164 A o ka se dumelele ye go ba iri ya gago gonabjale, mogwera
modiradibe, ge re inamiša dihlogo tša rena nakwana feela
bakeng sa lentšu la thapelo? A ye e be iri yeo la mathomo o
dumetšego, thwi bjale. Dira sephetho, gomme o re, “Morena
Modimo, ke na le molato. Ke a lemoga go tšea mogau go
mphološa. Nka se kgone go iphološa nnamong. Ke lahlegile. Ke
fedile. Ke no se kgone go dira selo. Ke—ke—ke hloka thušo ka go

felela, go hloka kholofelo, ntle le Modimo, ntle le kgaogelo, ntle
le Kriste, ka lefaseng, ke hlaswitšwe. A O ka se be le kgaogelo le
go ntšea go tšwa go sele ye ya sebe ye ke lego ka go yona lehono,
O Morena? Gomme nkgaogele, modiradibe.” A o ka phagamiša
seatla sa gago, wa re, “Morena Modimo, ke nna motho yola yoo
a hlokago mogau wa Gago”? A o ka phagamišetša seatla sa gago
godimo, wa re, “Nthapediše, Ngwanešu Branham, bjale ke tla
dumela”?Modimo a go šegofatšemorago fao, ngwanešuwa ka.
165 Yo mongwe gape o re, “Ngwanešu Branham, nkgopole bjale,
oo, ngwanešu, hle dira, ka thapelo.” Modimo a go šegofatše,
mohumagadi. “Rapela gore…” Modimo a go šegofatše,
ngwanešu. Modimo a go šegofatše, kgaetšedi. Modimo a go
šegofatše, ngwanešu, godimo fa mo lefastereng. Modimo a
go šegofatše, ngwanešu, morago fale. Modimo a go šegofatše,
ngwanešu, godimo fa, yo mongwe. “Nkgopole, Ngwanešu
Branham.” Modimo a šegofatše ngwanešu wa ka fale. Ee, yo
mongwe mo. Modimo a go šegofatše, kgaetšedi. Modimo a go
šegofatše mo, ngwanešu. O a go bona bjale. E re ka kgonthe.
Modimo a go šegofatše, lesogana. O a bona, o a tseba. Modimo
a go šegofatše, ngwanešu. Modimo a go šegofatše, kgaetšedi
kgahlanong le leboto.Modimo a go šegofatše tlasemo, ngwanešu.
Modimo a go šegofatše, ngwanešumorago kgahlanong le leboto.

Feela bjalo ka ge ke le, ntle le…
A go ka ba yo mongwe? Modimo a go šegofatše. Ke bona

seatla sa gago morago fale.
Eupša gore Madi a Gago a tšholletšwe nna,

Ee, Morena. Modimo a go šegofatše, kgaetšedi.
Gomme gore…(Modimo a go šegofatše,
kgaetšedi.)…Wena o ntaletša go tla…
(Modimo a go šegofatše, moragorago
kua…?…)…Wena,

Rapelang, rapelang, Bakriste.
Ke…(Modimo a go šegofatše, mohumagadi yo
moswa.)…Ke a tla!

Feela bjalo ka ge ke le, le go se letele
Go tloša soulo ya ka sepatso se seso,
Go Wena, yo Madi a Gagwe a kgonago go
hlwekiša sepatso se sengwe le se sengwe,

O Kwana ya…(Mogau, oo, mogau!) ke a tla!
Ke a tla!

166 Bjale, go bile le e ka ba diatla tše lesometlhano goba
masomepedi di ile godimo. Bjale ka dihlogo tša lena di
inamišitšwe, ke ya go le kgopela bao le phagamišitšego diatla
tša lena, ka setu bjale e no emang ka maoto a lena ge ke sa le
neela thapelo. Ga re na sekgoba godimo mo aletareng. E no ba,
nka se kgone. O ema ka maoto a gago, yo mongwe le yo mongwe

yo a phagamišitšego seatla sa bona, o nyaka go rapedišwa bjale.
Emelela ka maoto a gago thwi bjale ge ke sa neela thapelo. E no
emelela ka maoto a gago, mo gohle.

…tšholletšwe nna,
Gomme seo…(Seo se lokile, Modimo a le
šegofatše…?…)

…ntaletša go tla go Wena,
O Kwana ya Modimo, ke a tla!

167 Elelwang, go ka no ba letšatši ge mogau o ka se sa dula gape,
o ka se sa go atišetšwa gape, go tla ba thari kudu. Bjale ga se
thari kudu.
168 O Modimo, Tate wa Morena wa rena Jesu Kriste, Yo a
tlišitšego gape Mophološi wa rena go tšwa bahung, bjale o a
phela, Yena Yo a lego ka godimo ka Letagong, a romela Moya
wo Mokgethwa wa Kriste godimo ga rena, go tliša phenyego go
modiradibe. Modimo, ke rapelela batho ba ba emego ka maoto a
bona. Ke therešo, Morena. O rile, “Yo a tlago go Ntlhatsela pele
ga batho, yenaKe tlamo hlatsela pele ga TatewaKa le Barongwa
ba bakgethwa.” Re a tseba, ge re ememomosongwolawomogolo
wa kahlolo, a nako e tla bago. Ba eme bjale, Morena, kafao dibe
tša bona di tla ya pele ga bona; dibe tša banna ba bangwe di a
latela. Batho ba ba eme fa mosong wo gobane ba ipolela dibe tša
bona, ba tseba gore ba dirile phošo gomme ba nyaka Wena bjalo
ka Mophološi wa bona. O puruputša dipshio tša dipelo, gomme
O tseba tšohle ka bona.
169 Ke a rapela, Tate, gore O tla fa dikgopelo tša bona. Ba
phološe. Ke bona diala tša Molaetša wo monnyane mosong wo,
wa mogau wa Modimo; ga go kgathale se re se dirilego, o sa
inama le go re hwetša. E fe, Morena. Efa mogau go dipelo tše.
A nke ka mehla ba bone Jesu bjalo ka Mophološi wa bona. Ba
dirile tiro. Moya wo Mokgethwa o ba boditše go ema, gomme ba
e dirile. Moya wo Mokgethwa o ba botša go ema. Gomme bona,
go obameleng Moya, ba eme.
170 Bjale,Morena, O bolokaLentšu laGago. O rile, “Ga gomotho
a ka tlago go Nna ntle le ge Tate wa Ka a mo goga pele. Gomme
bohle ba Tate a Mphilego, ba tla tla go Nna. Yo a tla tlago go
Nna, Nka se mo rakele ntle. Yo a kwago Mantšu a Ka gomme a
dumela Yo a Nthomilego, o na le Bophelo bjo bosafelego, gomme
a ka se tsoge a tla kahlolong eupša o fetile go tloga lehung go ya
Bophelong.” Kagona, Morena, godimo ga motheo wa Mangwalo
a, wona ke Mantšu a Gago Mong, Morena, gore re bala ka go
Mokgethwa Johane 5:24, “Yo a tla kwago Mantšu a Ka le go
dumela go Yena yoo a Nthomilego, o ne!” Gobaneng? Ka gobane
o dumetše, mogau omo etetše. “O tlile Bophelong bjo bosafelego,
gomme a ka se tle kahlolong (o tla ya pele ga kahlolo), gomme e
sego go tla kahlolong eupša o fetile lehung go ya Bophelong.” O
Modimo, re Go leboga bjang bakeng sa se!

171 Re a rapela bjale gore O tla ba boloka go kgabola bophelo. A
nke bona, yo mongwe le yo mongwe, ba kolobetšwe, ba bitše go
Leina laMorena, ba hlatswe go tloša dibe tša bona. E fe,Morena.
172 Bjale ke ba neela go Wena, bjalo ka mohlanka wa Gago, ke
dumela gore Morongwa yo mogolo wa Modimo Yo a bonagetšego
tlase fale. Gomme, Tate, O tseba kanegelo yela yohle, le
Morongwa yola yo mogolo yoo a bonagetšego fale Labohlano
mosong, feela ka mahube, le go bolela Mantšu a, ka sebopego sa
melalatladi ye meraro go tla godimo go tšwa ntlhoreng ya thaba.
Morena Modimo, a nke Modimo Yo a bonagetšego go nna fale ka
go melalatladi, a nke A phološe batho ba, ka mogau wa Gagwe,
feela bjale. Ke ba neela go Wena, ka ditetelo tša Gago go boloka
Lentšu la Gago, gomme O tla dira, gomme ke tla kopana le bona
ka letšatši le legolo lela, ntle le sepatso le lengalatsepa ka soulong
ya bona. E fe. KaLeina la Jesu, ke ba neela goWena. Amene.
173 Modimo a le šegofatše. Bjale ge le dula fase, e ka ba mang a
dutšego kgauswi le bona batho bao ba lego Bakriste, šikinyang
seatla sa bona. Ba botše, ba memele kerekeng, le eng gape, gore
ba kgone go ba…Oo, a Yena ga a makatše?

Mogau wa go makatša! modumo o bose bjang,
Woo o phološitšego leratha boka nna!
Nkile ka lahlega, eupša bjale ke hweditšwe,
Ke be ke foufetše, eupša bjale ke a bona.
E bilemogauwoo o rutilego pelo ya ka go boifa,
Gomme mogau o imolotšego dipoifo tša ka;
Mogau wola o bonagetše bohlokwa gakaakang
Iri ya pele ke dumetšego!

A o dumetše? Ge o dirile, phagamiša seatla sa gago.
Oo, ka mo ke ratago Jesu,
Oo, ka mo ke ratago Jesu,
Oo, ka mo ke ratago Jesu,
Gobane O nthatile pele.
Ge re bile fale mengwaga ye dikete tše lesome,
Re editše re phadima wa letšatši;
Ga re ne matšatši a mannyane go opela tumišo
ya Modimo (Leboga Modimo!)

Go feta ge la mathomo re thoma.
174 Le aMo rata? Bjale, a Yena ga amakatše? Bjale:

Ge…
Ge re opela yeo gape, ke nyaka le šikinye diatla le yo mongwe

hleng le lena, ka setu ka kgonthe le re, “Modimo a go šegofatše,
moeti.” Ka kgonthe gabose le go kgethega bjale.

Ge re na le…(…?…)
…tumišo ya Modimo
Go feta ge la mathomo re thoma.

Mo sefapanong, mo sefapanong moo la
mathomo ke bonego Seetša,

Gomme morwalo wa pelo ya ka wa tokologela
kgole,

E bile fao ka tumelo ke amogetše pono ya ka,
Gomme bjale ke thabile letšatši lohle!
Oo, mo sefapanong, mo sefapanong moo la
mathomo ke bonego Seetša,

Gomme morwalo wa pelo ya ka wa tokologela
kgole,

E bile fao ka tumelo ke amogetše pono ya ka,
Gomme bjale ke thabile letšatši lohle!

A ga la thaba?
Ke thabile kudu gore Jesu o a ntokolla,
Ke thabile kudu gore Jesu o ntokolotše,
Oo, ke thabile kudu gore Jesu o ntokolotše,
Go opela, letago, Haleluya, Jesu o ntokolotše.
Oo, ke thabile kudu gore Jesu o ntokolotše,
Oo, ke thabile kudu gore Jesu o ntokolotše,
Oo, ke thabile kudu gore Jesu o ntokolotše,
Go opela, letago, haleluya, Jesu o ntokolotše.

175 A ga le Mo rate? A Yena ga a makatše? Oo, ke no nagana O
a makatša. Bjale, e nong go nagana, gore Beibele ye ke Therešo
ya Gagwe, gomme Beibele ye e ruta gore O a swana maabane,
lehono, le go ya go ile. Ke nyaka go le botšiša se sengwe. Ge A
swanamaabane, lehono, le go ya go ile…Modimo ntshwarele go
boleleng lentšu la go rogaka, “ge,” eupša O a swana. Eupša ge A
swana, ke tla e bea ka mokgwa woo, gona ke Motho wa mohuta
mangA tla bago yena? O tla bawa go swana le ge A bile.
176 Bjale, go na le feela selo se tee go fapana ka go Yena go beng
fa mosong wo go feta ka mo A bego a le magareng ga batho ka
Galelia, wo o bego o tla ba mmele wa Gagwe Mong wa nama,
mmele wa Gagwe wa nama; gobane wola o tsošitšwe (o dumela
seo?), o dutše ka seatleng se setona sa Bogoši Godimo, o phela ka
mehla go dira poelano bakeng sa boipolelo bja rena. Elelwang, A
ka se kgone go re direla selo se tee go fihla pele re Mo amogela le
go dumela gore O dirile, le go bolela gore O dirile, ka gore Yena
ke Moprista yo Mogolo yo a ka…Yena ke Moprista yo Mogolo a
dirago poelano godimo ga boipolelo bja rena.
177 Bjale bontši bja lena babadi ba Beibele le re Yeo e re “bolela.”
Gomme go bolela le go ipolela ke lentšu le le swanago. Le a bona?
“Go dirile Moprista yo Mogolo,” ka go Puku ya Bahebere, tema
ya 3, “bjale go dira dipoelano godimo ga boipolelo bja rena.” Ka
gona A ka se kgone go dira selo go fihla pele re ipolela gore O se
dirile. Le a bona, o ya tlase fa mo aletareng le go rapela bošego
bjohle, go ka se go dire nthathana ye botse go fihla o dumela
gore O a go lebalela, gona o a emelela. Gona bontši bja tumelo

bjalo ka ge o na le, ke moo o…O phetše gatee tlasetlase fa ka
go tebetebe ya sebe. Bjale, lena basokologi ba baswa, bjale le a
dumela le phološitšwe, a ga le? Gona le emeletše godimo fa, le
phagamile godingwana gannyane. Seo se dira eng? Tumelo ya
gago, gobane o a dumela o Mokriste bjale, o tla phela ka godimo
ga selo sela bjale. Le a bona? Bjale ge le nyaka go phagamela
godingwana gannyane, nno ba le tumelo ye ntši, gobane ga e ne
magomo, nno tšwelangpele.
178 Gabotse, oo, go se kgonege go ka kgona go dirwa kgonthe.
Dilo tšohle di a kgonega go bona bao ba dumelago. Yeo ke nnete.
“Ge o re go thaba ye, ‘šuthišwa,’ gomme o sa kamake ka pelong
ya gago, eupša o dumela se o se bolelago se tla go phethega, o ka
kgona go ba le se o se bolelago.”

Bjale Jesu Kriste o dula ka go batho.
179 Letšatši le lengweKriste o be a le ka go Pilara yaMollo, Yona
yela le bonago tšerwe, re E dumela go ba Jehofa Modimo. Seo ke
se Morongwa a bego a leka go se tliša go rena. Bjale, O be a le ka
go Botate nako yeo, O be a le Tate wa Israele, setšhaba.
180 Ka gonaO tlile le go dulamagareng ga batho baGagwe, bjalo
ka Kriste, Morwa. A yeo ke nnete? Kriste o be a le Morwa wa
Modimo.
181 Bjale Yena ke Kriste, Moya wo Mokgethwa, e lego Tlotšo.
Kriste go ra “motlotšwa,” gomme Motlotšwa godimo ga batho,
Kriste o na le rena, Moya wo Mokgethwa. Ke Kriste le rena, ka
go rena. A le dumela seo? Ebang tlhomphokgolo ka kgonthe feela
nakwana, ka setu. Bjale a O a swana?
182 Ke a dumela lebakana la go feta ke hweditše pitšo, gomme
e rile batho ba be ba tlhetlha godimo ga ditulo le dilo tlase mo.
Re tla bolela ka seo moragwana ka go tirelo tsoko ya kereke. Ke
boditše Billy nako yeo, ge ba be ba eya go rapelela balwetši, ge
go be go le ba bantši bale tlase kua, go ba fa ntle dikarata tša
thapelo. O rile o tla dira. Ke a nagana o dirile.
183 Lebaka la dikgwedi tše pedi goba tše tharo tša go feta, ge e sa
le modiro wo o itšego wa se sengwe o diregile, bodiredi bo tsene
ka lefelong le le bjalo go fihla bo ntšwa seatleng gannyane. Ba tla
bona tlhatho yela le go ya pele, ka fao e tla bolelago le go botša
batho, feela tlwa boka Morena wa rena a dirile ge A be a le mo
lefaseng. Lena bohle le e bone, ke a nagana. Ke ba bakae fa ba
sa nkago ba e bona goba ba sa nkago ba ke ba e bona e šoma? A
re boneng diatla tša lena, ga se nke la ke la e bona. Oo! Ga se nke
la ke la e bona e šoma. Gabotse, go ne sehlopha ka fa seo se sa
nkago sa ke sa e bona, ke a thanka basetsebje. Ga re tsebe moo
batho ba tšwago gona.
184 Ye ke tabarenekele ya mohlakanelwa wa dikerekemaina. Ga
re kgahlanong le dikerekemaina, eupša ga re—ga re bakeng sa
tšona ešita. Re no di lesa di ye ka tsela ya tšona. Re dumela go
tšeeng batho…Ge ba nyaka go ya morago go kerekeleina, go

lokile, ge feela ba phela bophelo bja Bokriste. Re no—feela seteše
sa go phološa soulo fa. Seo ke se bodiredi bja ka bo lego go bona.
185 Bjale, eupša ke a dumela gore Beibele e a ruta, ka go
Bahebere 13:8, gore Jesu Kriste o a swana maabane, lehono, le
go ya go ile. A le dumela seo? Gabotse, ge A le wa go swana…
Bjale ge bohle le dutše go homola ka kgonthe feela lebaka la
motsotso, Ke nyaka go bolela le lena feela thwi go tšwa pelong
ya ka, gomme gona re tla ba le tirelo ya phodišo. Ke nyaka go
le botšiša se sengwe. Ge A swana maabane, lehono, le go ya go
ile, gona O dirile bjang…Tsela e nnoši re ka kgonago go bolela
nako yeo, ge A le Moya, O tla dira ka tsela ya go swana A dirilego
maabane. A yeo ke nnete? O tla dira ka tsela ya go swana A
dirilego maabane. O dirile bjang maabane?
186 A O be a fapana go tloga go motho e ka ba ofe yo mongwe?
O no ba motho, o bonagetše boka motho. O be a le motho. O
tswetšwe, O be a le motho. O bile le nama le Madi. O tlaišegile, O
tsetsetše, O ile go kgabola meleko. O be a le motho. Yeo ke nnete,
a ga se yona?
187 Eupša ke eng e Mo dirilego Modimo? Ke ka gobane Moya
wa Modimo o be o le go Yena. O be a le Mesia yo a tloditšwego.
Gomme ba tsebile bjangObe a le?Moshe o rile, “MorenaModimo
wa lena o tla tsoša moprofeta wa go swana le nna. Gomme go tla
direga gore mang a ka se kwego Moprofeta yo o tla kgaolwa go
tloga magareng ga batho.” Bjale, O be a le moprofeta. Nako yeo
a Israele e be e nyaka moprofeta? Ba be ba swanetše, ge ba be ba
lebeletšeMesia. GommeMesia o be a tla bamoprofeta.
188 Bjale a re nong go ya go e kgabola motsotswana feela, feela
metsotswana e se mekae, gomme re theetšeng sekgauswi. Bjale,
beang monagano wa lena go Modimo, gobane ga re tsebe se
Modimo a ka kgonago go se dira, ga re tsebe se A tla mpotšago
go se dira.
189 Ke a tseba gore re na le mpho ya seprofeto ka kerekeng.
Ngwanešu Neville wa rena, o profeta godimo batho, e lego se
sebotse. Re leboga seo. Re be re šupa go seo ka moka mmogo. Re
ne ba bangwe fa bao ba bolelago ka maleme. Ga re dumele batho
ba swanetše go bolela ka maleme go ba le Moya wo Mokgethwa.
Ga go Lengwalo le le bjalo go selo sa go swana le seo. Eupša re a
dumela go na le mpho ya Moya wo Mokgethwa yeo e bolelago
ka maleme, re na le yona ka kerekeng ya rena. Eupša re ba
dira…Ga re ye pele go ya pele. Re a dumela Ke Segalontšu sa
Modimo. Re bolela geMoyawoMokgethwa o bolela, gomme re no
dumelela seo go tla makga a mararo. Gomme e swanetše go…
e ka se kgone go ba ge ke rera goba ka lenaneo, gobane moya
wa baprofeta o laolwa ke moprofeta. Le a bona? E swanetše go
rwalwa godimo ga Beibele thwi. Ga go yo a ka bolelago gore ga
go na selo se bjalo bjalo ka mpho ya Moya wo Mokgethwa le
go bolela ka maleme. Re tseba seo. Beibele e a se ruta, gomme

re dumela go seo. Gomme re leboga Modimo re na le sona ka
kerekeng ya renamo! Re na le dimpho tša seprofeto, tšona pele di
swanetše go lekwa le go bona ge eba di lokile goba aowa, gomme
morago mpho ya seprofeto.
190 Gona go na lemoprofeta. Bjale, yoo, bjale o tla ka ofising.
191 Tšona ke dimpho, tšona ke, go bolela kamaleme, le tlhathollo
ya maleme, le tsebo, le bohlale, le ditlhatho, le go ya pele. Tšona
tšohle ke dimpho.
192 Eupša gona go ne diofisi tše tlhano. Ya pele ke baapostola,
baprofeta, barutiši, baebangedi, le badiša. Tšeo ke diofisi tše di
beilwego tša Modimo. Banna ba a di swara, le a bona. Ga ba,
ga ba kgone…O ka se kgone go ba dumela, o ka se kgone go ba
rapelela; ba filwe ka go ikema, o a tswalwa.
193 Moprofeta ga se moprofeta ge yo mongwe a bea diatla go
yena le go mo dira moprofeta. Moprofeta o tswalwa go tšwa
popelong ya mmagwe, ke moprofeta, le a bona, kafao ka mehla
ke moprofeta. Le a bona?
194 Modimo o boditše Jeremia, o rile, “Pele ebile o ka ingwa ka
popelong yammago,” o rile, “Ke go tsebile le go go hlwekiša le go
go bea moprofeta go ditšhaba.” Yeo ke nnete. Le a bona? Moshe,
pele a tswalwa, o be a le ngwana wa maleba. O be a le moprofeta
wa Morena. Bohle ka moka ga bona ba etla pele. Kriste o be a le
Morwa waModimo, go tloga serapeng sa Edene. Yeo ke nnete. Le
a bona, dimpho le dipitšo di ka ntle ga tshokologo.
195 Eupša dimpho di fiwa go Mmele. Bjale re lemoga seo, re
lemoga dimpho tšohle tše.
196 Bjale a re boneng se Jesu a bego a le magareng ga rena,
re bone se A bego a le sona morago kua. Re hwetša ge
la mathomo A thoma bodiredi bja Gagwe…Bjale, theetšang
kgauswi, mosetsebje. Ge la mathomo A thoma bodiredi bja
Gagwe, ka goMokgethwa Johane, tema ya 1, re hweditše morago
ga ge A kolobeditšwe, ka morago ga ge A tlile…O tswetšwe
gomme a ba mengwaga ye masometharo ka bokgale, O ile a
kolobetšwa ke Johane. Moya wo Mokgethwa o theogile boka
leeba gomme wa fologela go Yena, gomme Segalontšu se tlile
gomme se rile, “Yo ke Morwa moratwa wa Ka Yo…” Segerike
sa kgonthe sa setlogo se rile, “Ka go Yena Ke kgahlwago ke go
dula.” O rile, “Ka go Yena Ke kgahlwago, ka go Yena—ka go
Yena Ke kgahlwago ke go dula.” Eupša, le a bona, seo se kwagala
morago gannyane go tloga go rena, gomme lediri pele ga lehlathi,
eupša gabotse ke, “Yo Ke kgahlwago ke go dula ka go yena.” Ka
gore, Kriste, Modimo o be a le ka go Kriste, a boelanya lefase go
Yenamong. Re tseba seo.
197 Bjale, ka pela O ile matšatši a masomenne ka lešokeng, a
lekwa ke diabolo. Morago O tlile pele ka bodiredi bja Gagwe,
a thoma go rapelela balwetši.

198 Gomme ka morago ga lebakana, gwa tla monna godimo
ka leina la Simone Petro, motheadihlapi wa kgale, wa go se
rutege, ebile o be a sa kgone go ngwala leina la gagwe mong.
Andrea o mmoditše ka ga Moisa yo a dumetšego go ba Mesia.
“Ditšiebadimo!”
199 O tlile godimo go Yena. Gomme ka pela ge a sepeletše godimo
ka Bogoneng bja Jesu, Jesu o rile, “Leina la gago ke Simone,
gomme o morwa wa Jona.” O tsebile se sengwe se diregile. O
tsebile yoo e be e le Morwa wa Modimo. Gomme go Mo kgahlile
gomo fa dikgonyo goMmušo, gomo dira hlogo ya kereke.
200 Go be go le moisa a eme fale, ka leina la Filipi. Filipi o e
bone, gomme a gopola, “Go a makatša! Ke tseba monna yo e lego
moithuti wa Beibele, o phela e ka ba dimaele tše lesometlhano go
dikologa thaba. Ke tla kitima go dikologa le go mmotša. Leina
la gagwe ke Nathaniele.”
201 O kitimile go dikologa fale ka pela ka kgonthe letšatšing
lela. Mosong wa go latela o fihlile fale, mohlomongwe mo go
hlabeng ga letšatši. A kitimela godimo gomme a kokota mojako.
Gomme Mdi. Nathaniele o rile, “Go lokile, o ntle ka serapeng sa
dikenywa ntle kua, Filipi.” Mogwera wa gagwe, o ile ntle kua,
gomme o be a le matolong a gagwe, a rapela. Ka pela ge a tsogile
go tloga matolong a gagwe, Filipi o rile, “Etla, o bone Yo ke mo
hweditšego! Jesu waNasaretha, morwawa Josefa.”
202 Bjale yo wa bodumedi, mohlomphegi yo mogolo o rile, “A
go ka ba e ka ba eng ye botse e tšwago Nasaretha?” O mo fa
setsopolwa se sebotse, selo se sebotse, o rile, “O se dule gae le
go se swaswalatša, o se ye go bolela ka sona. E no tla, iponele
ka bowena. Etla, o bone! E no tla, hwetša ge eba e ka ba eng ye
botse e ka kgona go tšwa Nasaretha.”
203 “O ra Mesia? Gobaneng, Mesia o tla tla, O tla tla fase, le tlase
go tšwa go…Mekgoba ya Legodimo e tla hlephišwa, O tla tla
thwi ntle go paleisi. O tla tla go mokgatlo wa rena wo mogolo.”
Ba sa nagana seo, le a bona, e swanetše go tla go mokgatlo
wa bona. “O tla tla thwi go mokgatlo wa rena, a sepelela tlase
godimo ga dikhenopi tša paleisi kua. Gomme O tla ya ntle ka
malapeng a ka ntle le go tla thwi godimo teroneng, le godimo go
Sekgethwakgethwa, le go re, ‘Ke nna Mesia.’” Mesia ga a tsoge a
tla ka mokgwa woo. Mesia o tla moo A nyakago. O ikeme, O dira
ka mo A ratago.

O rile, “Gabotse,” o rile, “etla gomme o bone! Etla, iponele
ka bowena.”
204 O se eme tikologong le go re, “Ga ke dumele ka go selo sela
sa bapshikologibakgethwa.” E no tla, hwetša ge eba go na le se
sengwe ka Lona.
205 Kafao yena, mo tseleng godimo, ke kgona go ba kwa ba
bolela. A re, a le ka rata go kwa se ba bego ba bolela ka sona?
A re theetšeng le go bona se ba se boletšego. Ke a dumela, go

ya go bapela lehlakoreng la tsela, le a tseba, Filipi o rile, “O a
tseba, Nathaniele, ke a tseba gore o moithuti wa Beibele, ka fao
ke nyaka go go botšiša se sengwe. Re lebeletšeMesia, a ga re?”
206 “Oo, ee, re tla kamatšatšing amafelelo go moloko wo gomme
wo, ke a dumela moloko o tla bona Mesia.” Bjale theetšang. “Oo,
eupša ke rena ba, ebile ga se rena setšhaba, bohle re šwalalane
magareng ga batho. Re ka kgona bjang? Sohle se!” Modimo o tla
ka iring ye o sa naganego. Moo ke ge A le kua.
207 O rile, “Eupša, ema motsotso, ke motho wa mohuta mang
Mesia yo a tla bago?”

“Oo, Moshe, morutiši wa rena, o re boditše O tla ba
moprofeta.”
208 “Ke ya go go botša ka Jesu yo wa Nasaretha. O elelwa
motheadihlapi yola wa kgale wa go hloka tsebo o rekilego hlapi
yela sebakeng sa nako yela, o e tlišitše, o rekile go tšwa go yena,
gomme o be a sa kgone go saena rasiti, o be a se ne thuto ya go
lekanela?”
209 “Ya! Oo, oo, ee, uh-huh. Jona le mošemane wa Jona. Ya, ke
rekile go Jona, le yena.”
210 “Gabotse, bjale, o a tseba ke eng? Petro o tlile godimo
kua…” Goba Simone, a ke re, leina la gagwe e be e le Simone
nako yeo. O rile, “Simone o tlile godimo kopanong ya Gagwe.
Gomme go se ka pela ge a sepeletše godimo, o…O elelwa ka fao
Simone a bego a fela a re botša gore tatagwe o mmoditše gore ‘E
sego go forwa, gobane go tla ba baprofeta ba maaka ba bantši
pele ga Mesia wa kgonthe.’ Gomme yeo ke therešo. ‘Melaetša ye
mentši ya maaka e tla ya pele.’ Eupša o rile, ‘Le tla tseba ge
Molaetša wa kgonthe o etla, gobane, elelwang, rena Bajuda re
dumela gore Mesia yo o tla ba moprofeta.’ Re dumela baprofeta
ba rena.”
211 Botšiša Mojuda bjale. Israele, ge ba topa Beibele yela thwi
fale bjale, go tla godimo go tšwa Iran le dilo, ba E bala. Ba re, “Ge
Jesu yola a be a le Mesia, a re Mmone a dira leswao la moprofeta,
re tla Mo dumela.” Ee, mohlomphegi. Ba a tseba bona baprofeta
ke therešo.
212 Kafao Nathaniele o swanetše go be a rile, “Oo, ke a dumela
Mesia o tla ba moprofeta, gobane Moshe o rile, ‘Morena Modimo
wa rena o tla tsoša moprofeta.’”
213 “Gabotse, ge a bone seo, gore Simone yoo o bolelago ka yena,
O rile, ‘Leina la gago ke Simone, gomme omorwawa Jona.’ E sego
feela gore O be a mo tseba, eupša O be a tseba mokgalabje yola
wa Mofarisei papa wa gagwe.”

“Aa! Nka se kgone go dumela seo. O ile thoko go bofelo bja
go teba.”
214 O rile, “Oo, aowa, ga se ka! O a tla, wa hwetša. Etla, o bone!
Etla godimo!” Pele go bapela le tsela, ba ile.

215 Mafelelong o sepeletše godimo ka Bogoneng moo Jesu a bego
a le gona, mohlomongwe a eme ntle ka batheeletšing felotsoko.
Jesu a eme fale, a lebeletše go dikologa. Ka morago ga lebakana
A lebelela ntle, gomme A bona Nathaniele a eme ntle kua,
A re, “Bonang Moisraele, yo ka go yena go sego bomenetša!”
Seo se tšerego setatšhe go tšwa go yena. Seo se lesitše phefo
go tšwa diseileng. “Bonang Moisraele, yo ka go yena go sego
bomenetša!”
216 “Yoo ke Modimo,” o boletše. “Rabi,” go ramorutiši, “Rabi, O
ntsebile neng? Ga se ka ke ka tsoge ka kopana le Wena pele, ke
mosetsebje ka go phuthego ye, ga se ka ke ka ba mo pele. O be o
tla tsoge wa ntseba bjang?”
217 O rile, “Pele Filipi a go bitša, ge o be o le ka tlase ga mohlare,
ke go bone.”
218 Yoo e be e le Jesu maabane. A yeo ke nnete? Ge A le wa go
swana, O a swana lehono. A re tšeeng setšhaba se sengwe sa
batho. Go be go le setšhaba sa batho…
219 Go be go le feela ditšhaba tše tharo tša batho, gomme bao
ke batho ba Ham, Shem le batho ba Jafete. Le a bona? Seo ke
tlwa. Fao ke moo, ka Pentecost, moo Ebangedi e ilego go Bajuda,
morago go Basamaria, gomme morago go Bantle. Le a bona,
batho ba Ham, Shem, le batho ba Jafete, ke—ke ditšhaba tše
tharo. Bjale, go ne ditšhaba tše pedi tša bona di lebeletše Mesia;
e sego rena Bantle. Re bile le tlelapo mokokotlong wa rena, re be
re le bahetene, re rapela medingwana; eupša e sego—e sego Hama
le Seme.
220 Bjale, go na le se sengwe bjale, se—se setšhaba se sengwe e
be e le Basamaria, e bego e le seripa sa Mojuda le Montle, se
hlotšwe ke lenyalo la sebe sa Kora kua, gomme ba ile ba fapoga.
Gomme ba dumetše go Modimo, ba be ba lebeletše go Mesia.
Kafao Jesu o ile, a ikemela Yenamong pele ga bona. O tlile go
Bajuda, ba Gagwe Mong, eupša O bile le tlhoko go feta Samaria.
Mokgethwa Johane 4, a le kile la e bala? Gomme O bile le tlhoko
go feta Samaria. Kafao O tla go toropokgolo ya Sikara, kafao
O nno romela barutiwa ba Gagwe ka gare go reka dijo tsoko.
Gomme ge ba sa ile…
221 Ge o kile wa ba fao, ke ponagalo, sediba, go na le pompi ya
toropokgolo, go swana le, moo ba dumeletšego meetse fase. Le a
tseba, basadi ba a tla gomme ba tšea melogo gomme ba theošetša
pakete fase, ba hwetšameetse, ba a bea hlogong ya bona. Gomme
bjale basadi ba tumo ye mpe, basadi ba babe, ba be ba sa kgone
go tla le basadi ba go loka. Ba be ba se na le dikamano mmogo
ka go wona matšatši. Mosadi e be e le yo mobe, o be a dula ka go
sehlopha sa gagwe mong. E sego lehono; bohle ba mmogo, eupša
ba no…eupša bona, go no swana le go topa bogare bja lee, o e
dira yohle go ba seetša se sehubedu, le a bona. Kafao gona, bona,
kafao se se tlatša…

222 Mosadi wa tumo ye mpe o tlile ntle kua, e ka ba ka
masometharo go tšwa go lesometee goba kotara go ya go
lesomepedi, e ka ba ka nako ye ya letšatši, o tlile a sepelela ntle
kua go hwetša kgamelo ya meetse. Gomme o dumeletše…go
bea…Ke kgona go mmona a bea ditshipi tša kgale fa le mologo,
a e theošetša ka sedibeng, go ga kgamelo yameetse. Gomme feela
e ka ba ka nako o thomile go e tliša godimo, o kwele yo mongwe a
re, “Mosadi, Ntlišetše seno.” Gomme o lebeletše godimo gomme
go be go le Mojuda. Bjale, ba be ba se na le tirišano ye e itšego
bona seng.
223 Monna wa mengwaga ya magareng, O be a le e ka ba
masometharo. Eupša Beibele e rile O be a lebega masometlhano,
le tseba seo. O rile, “O bolela gore O bone Abraham, gomme O
monna yo a sego ka godimo ga masometlhano a mengwaga ka
bokgale.” O be a no ba masometharo. Le a bona? O rile…Ke a
thanka bodiredi bja Gagwe bo Mo gogetše fase nthathana kudu.
Kafao o rile, “O bolela gore O bone Abraham, bjale re a tseba
gore O na le diabolo.”
224 O rile, “Pele Abraham a eba, KE NNA.” Le a bona, Yena ke
Modimo wa Abraham. Kgonthe, O be a le. O rile, “Pele Abraham
a eba, KE NNA.” Kgonthe.
225 Gomme bjale, šole O dutše sedibeng, O rile, “Mosadi,
Ntlišetše seno.”
226 A re, “Ga se setlwaedi. Re na le kgethologanyo mo.” Go
swana le ge ba be ba tlwaetše ka Borwa, le makhalate le bašweu,
le a bona. O rile, “Re na le kgethologanyo mo. E sego setlwaedi
go Wena go nkgopela, Wena (Mojuda) o nkgopela (mosadi wa
Mosamaria) go tliša kgaogelo e ka ba efe, e ka ba eng. Ga re na le
ditirišanomongwe go yomongwe.”O be a lemosadi yomonnyane
wa mmalegogwana, le a tseba. Kafao, go molaleng mosadi yo
monnyane yo mobotse. Gomme o be a eme fale, mohlomongwe
dikhele tša gagwe tšohle tlase ka sefahlegong sa gagwe, le a
tseba, gomme a bile ntle bošego bjohle. Gomme—gomme ka fao
a re, gomme a re, “Ga se setlwaedi go Wena go nkgopela, mosadi
wa Samaria, se sebjalo.”
227 O rile, “Mosadi, ge nkabe o tsebile Yo a bego a bolela le wena,
gomme o tsebile Yo o bego o bolela le yena, o be o tla Nkgopela
seno.” Yoo ke Mesia maabane, le a bona. “O be o tla Nkgopela
seno, Ke be ke tla go fameetse o ka se tle mo go ga.”
228 “Gobaneng,” o rile, “sediba se a sobeletša, gomme ga O ne
selo go ga, moo o mphago meetse e ka ba afe?” O rile, “Tatawešu
Jakobo!” Le a bona, o be a le Mosamaria, eupša o biditše Jakobo
tatagwe, le yena. “Tša tate wa rena, Jakobo di nwele sedibeng
se, dikgomo tša gagwe, lapa la gagwe. Gomme efela O re O ne
meetse a magolowane go feta a?” O rile, “O re ‘go rapela,’ Wena
go bengMojuda, O re ‘Jerusalema.’ Re remo thabeng ye.”

229 O rile, “Mosadi, nako e etla, gomme bjale ke yona, yeo ge
barapedi ba therešo ba tla rapela Modimo ka Moya, gobane
Modimo keMoya.” Le a bona? “Tate o nyaka ba babjalo go dira.”

O be A dira eng? O be a bolela le yena, go kgokagana le moya
wa gagwe. Le a bona? Bjale, elelwang, O swanetše go ba Mesia,
pele ga bona Basamaria. Gomme thwi O hweditše bothata bja
gagwe. Ke ba bakae ba tsebago se e bego e le bjona? Nnete. O be
a phela le monnamogatša wa gagwewa boselela.

Kafao, le a bona, ke phošo ge o na le monnamogatša wa go
phela, o ka gare, le—le go ya pele, le go ya ntle. Gomme feela
bakeng sa morero e ka ba ofe, go hlala mosadi, le go mo nyala,
le go ya go nyala yo mongwe, go nyala yo mongwe, go nyala yo
mongwe, gawa swanela go dira seo. Kafao O rile, o…

Ka gona o, ke a thanka o be a phela ebile ntle le go nyalana
le bona. A ka no ba a se a ke a nyalwa ke bona. A ka no ba ebile
a se a ke a nyalwa. Kafao o boletše dilo tšohle tše mpe tše, le a
tseba, o dirile dilo tšohle tše mpe tše.

Kafao nako yeo ge A be a eme fale, a mo lebeletše kamokgwa
wola, O rile, “Sepela, Ntlišetše seno.” Gomme o rile…“Eupša ge
nkabe o tsebile Yo o bego o bolela le yena, o be o tla Nkgopela
seno. Ke tla go tlišetša meetse ga o tle…Ke tla go fa meetse, ga o
tle fa go nwa.” Ka gona O rile, “Sepela, o hwetše monnamogatša
wa gago gomme le tle mo.”

A re, “Mohlomphegi, ga ke na lemonnamogatša.”
“Oo,” O rile, “o boletše gabotse. O bile le bannabagatša ba

bahlano, gomme yo o nago yena bjale ga se monnamogatša wa
gago. Ka go yona o boletše gabotse.” Yena, theetšang, mosadi
yola…Bjale ge…

Bajuda ba Mmiditše eng ge ba Mmone a dira seo? A ba Mo
lemogile go ba Mesia? Aowa. Ba rile O be a le eng? “Beletsebubu,
mmolelelamahlatse,” ba rile, “maatla ao e be e le Beletsebubu.”
Gomme ba biditše Moya wa Modimo, woo o bego o dira tlhatho
yela, “selo sa ditšhila.”

O rile, “O bolela lentšu kgahlanong le Nna, Ke tla go swarela.
Eupša letšatši le lengweMoya woMokgethwa o a tla, go dira selo
sa go swana; gomme o bolela lentšu le tee kgahlanong le Wona, o
ka se tsoge wa lebalelwa.”
230 Kafao le bona moo re lego lehono, ge go diragetše go ba
lehono. “Lentšu le tee kgahlanong le Wona, le ka se tsoge la
lebalelwa, le ka go lefase le goba lefase le le tlago.” Kafao le bona
se moloko wo o se dirilego. Bjale naganang ka yona. Naganang
ka maatla. KalangMantšu a a go ikema.
231 Bjale, Bajuda ba rile, “Monna yo o dira dilo tše ka
Beletsebubu. Ke diabolo, mmolelelamahlatse.” Re a tseba gore
go bolelelamahlatse ke diabolo. Kafao o rile, “Monna yo ke
mmolelelamahlatse.”

232 Kafao O ba lebaletše go Mmitša mmolelelamahlatse. Eupša
ka morago ga ge A hwile gomme Moya wo Mokgethwa o etla
morago, gona go be go fapana. Le a bona? Gomme seo, seo ke go
moloko wa Bantle. Bjale hlokomelang.

Bjale, ba—baBajuda ba be ba šetše ba e bone, ba e ahlotše.
233 Basamaria ba e amogetše, gomme o rile, “Mohlomphegi, ke a
bona gore O Moprofeta.” O ya go dira eng ka yona, Mosamaria?
“Ke a bona gore O Moprofeta. Re a tseba gore ge Mesia a etla, O
tla re botša dilo tše.” Le a bona, ba tsebile Mesia, Yo A tla bago.
O rile, “Re a tseba gore Mesia, yo a bitšwago Kriste, ge A etla
O tla re botša dilo tše. Eupša Wena o Mang? A O moprofeta wa
Gagwe?”

O rile, “Ke nna Yena. Ke nna Yena.”
234 Gomme godimo ga se! Bjale theetšang. Godimo ga se,
o tlogetše pitša ya gagwe ya meetse gomme a kitimela ka
toropongkgolo, le go tla go bolela go monna mo mekgotheng, a
kitima go kgabola toropokgolo, o rile, “Etlang, bonang Monna
Yo a mpoditšego dilo tše ke di dirilego! A yo ga se yena Mesia?”
Gomme Beibele e boletše gore toropokgolo yohle e Mo dumetše
gobane mosadi o be a boletše se, gore O ba boditše, gobane O be
a le Mesia.
235 Bjale, ge leo e be e le leswao la Mesia maabane, gomme O
a swana maabane, lehono, le go ya go ile, e tla ba leswao la go
swana lehono. A yeo ke nnete? Ke ba bakae ba tla dumelelanago
go seo? Kgonthe, ee, go a swana. Go lokile.
236 Bjale, a e tla ba monna yo mongwe le yo mongwe yo a
fapanego? Aowa. O ratile, O goeleditše, O llile, O robetše, O ile
ka lešokeng, a ya go thea dihlapi, a dira feela boka e ka ba mang
gape. O be a no ba monna, le a bona, eupša go le bjalo O be a le
motlotšwa Mesia.
237 Bjale, bjale re elelwa godimo ka Beibeleng, seo se re botšago
moragorago, moo re yago go Mangwalo a mantši le go netefatša
gore Beibele e tleleima gore go tla ba “Letšatši le e ka se
bego bošego goba mosegare,” feela letšatši la leutu, mekgatlo le
kereke, le go lekanela go phološwa, “eupša ka nako yamantšiboa
go tla ba Seetša.”Ke ba bakae ba kilego ba bala seo kaBeibeleng?
Nnete. Le a bona?
238 Bjale, ka mantšu a mangwe, letšatši le hlaba ka Bohlabela
gomme le dikela ka Bodikela. Letšatši la go swana le hlaba
ka Bohlabela, le dikela ka Bodikela. Gabotse, ge Morwa wa
Modimo, M-o-r-w-a, a tsogile ka Bohlabela, ka go batho ba
Bohlabela. Tlhabologo e a sepela, e sepela le letšatši, gomme
re ka Lebopong la Bodikela bjale. Ge o eya go kgabaganya, o
ya China, morago ka Bohlabela gape. Kafao gona Morwa wa
go swana yoo a phadimilego ka Bohlabela bjale o phadima ka
Bodikela, ka kolobetšo ya go swana ya Moya wo Mokgethwa,
maswao a go swana, matete a go swana, Mesia wa go swana. A

ke nnete? “Go tla ba Seetša nakong ya mantšiboa, tsela ya go ya
Letagong ka nnete le tla e hwetša.” Yeo ke nnete.
239 Re mo mantšiboeng, Seetša sa mantšiboa. Letšatši le a
sobela. Mesia o magareng ga rena. Morwa wa Modimo, ka
sebopego sa Moya wo Mokgethwa, o magareng ga rena. A le
dumela seo? [Phuthego e re, “Amene.”—Mor.] A le ntumela go
ba mohlanka wa Gagwe? [“Amene.”] A le a dumela gore se
ke le botšago ke Therešo? [“Amene.”] A le dumela kanegelo
ya Morongwa yola maabane mosong, letšatši pele ga maabane
mosong? [“Amene.”] A le a e dumela? [“Amene.”] Gona a nke
Modimo wa Legodimo, a nke Modimo yoo a bonagetšego go nna
ka sebopego sa molalatladi wola, a nke A bolele. Gomme a nke
mmele wa ka o gafelwe go Yena, soulo ya ka, moya, le monagano,
di gafelwe go letago la Gagwe. Ge ke be ke lebeletše sehlorana
sela sa mafelelo, le go tseba e tla ba sa mafelelo, e be e le thwi
nako yeo metsotso ye meraro go fihla ka iri ya lesome, gomme ke
rile e tla ba ka iri ya lesome.

Le a tseba, O rile, “Bolela se o se ratago. Go tla ba ka tsela
yeo.” Ga se nke a e šitiša le bjale, e ka ba eng. “Nno bolela se o
se ratago.”

Eupša nako ya seswai ye e kilego ya dirwa, e bile godimo ga
mosadi yo monnyane. O dutše morago kua bjale, ke a nagana.
Ke bona Ngwanešu Wright a dutše mo. Hattie Wright, ge a
kgopeletše ba babedi ba-…Šole yena, thwi fale bjale. Bakeng
sa phološo ya bana ba gagwe ba babedi, (a e be e se yona?), e
be e le kgahlanong le yona ka maatla. Ke rile, “Ke go fa bana
ba gago, ka Leina la Jesu Kriste.” Ba wele thwi go kgabaganya
difaro tša gagwe.
240 Ed Daulton, Baptist o dutše mo, go tšwa tlase ka Kentucky, o
dutše thwi mo. O na le bana ba bakae, Ed? Bana ba lesomepedi.
Ba eme thwi mo, o kgopeletše bana ba gagwe. Ke sepeletše ka
ntle gamoago. Ed etla go nna gape; ke rile, “Ed.”

Moya wo Mokgethwa o be o le godimo ga ka, o rile, “E fe go
yena. Mo fe.”
241 Ke rile, “Ke go fa bana ba gago.” Yo mongwe le yo
mongwe wa bona, o phološitšwe le go kolobetšwa. Go be go le
motšwamahlalagading wa gagwe a dutše ka gae, a letile, a lla, o
phološitšwe ge e sa le a le godimo mo. Ngwanešu yo wa Baptist
go tšwa tlase ka…Oo, oo, Omakatša bjang ge A bolela!
242 Ke a Mo kgopela bjale, bakeng sa letago la Gagwe, go
ipontšhaYenamong, gore Yena keKriste, gore ke bolela Therešo.
243 Bjale, gore mo—mo mosedumele a se be le go phonyokga.
Ke nyaka batho ba ba lego ka mo, ba ba babjago le go hloka,
ba hloka Modimo, bao ke sa ba tsebego, basetsebje ka gare
ga dikgoro tša rena, batho bao ke sa ba tsebego, bao ba lego
mo, gomme ba hloka Modimo, phagamišetšang diatla tša lena
godimo. Batho mogohle. Seo, go lokile, feela e ka ba kakaretšo



MOLAETŠA WA MOGAU 45

mogohle, ke a nagana. Batho bao ke sa ba tsebego. Ge ke bitša
yo mongwe yo a tsebago, yo ke mo tsebago le go ntseba, gomme—
gomme re tlwaelane seng sa rena, o se bolele selo, feela o no
homola. Ge A le Morwa wa Modimo, yo A lego, gomme Molaetša
wa ka o lokile, gommeMorongwa yola…
244 Ge e be e le metsotso ye meraro go fihla go lesome, ke rile,
“O Modimo, Yo a bonagetšego go nna nakwana ya go feta ka go
molalatladi wola, ke metsotso ye meraro. Ga ke bone sehlorana.
Ke metsotso ye meraro, O tla swanela go tliša se tee go nna.”
Gomme Modimo go beng Moahlodi wa ka, ka potego ke e bolela
ka seatla sa ka go Beibele. Le se dumele go ana, Beibele ga e
bolele seo; E bolela go se dire seo. Eupša Modimo ke Moahlodi
wa ka, sehlorana se kitimile thwi go theogamohlare le go no dula
tlwa gabotse. Yena ga se a ke a e šitiša; Yena ga se a ke a e dira.
Ba bantši ba bona mo ba gona go tseba dilo tšeo. Ke a tseba gore
Yena, Modimo yola wa go swana, o fa.
245 Go ne dikarata tša thapelo di filwego. Ga ke di nyake. Re
tla ba dira ba rapelelwe mo metsotsong e se mekae, ba tla tla
godimo mo mothalong. Ga ke nyake batho bao—bao ba lego fa,
goba e ka ba eng.
246 Ke nyaka basetsebje. Ke nyaka batho ba ba sa ntsebego. Ke
nyaka le tle kgopolong ya lena, ke nyaka le ye go nagana le go
rapela, le go re, “Modimo, monna yola ga a ntsebe.”
247 Gomme letšatši le lengwemosadi yomonnyane o pinyeleditše
go kgabola lešaba. O be a na le bothata bja madi. Gomme
o rile…
248 Ge ka moka ga bona ba be ba re, “Šo Yena! Mo lebeleleng!
Šo Mogalelia yola,” le go ya pele. Bona borabi bohle le go ya pele
ba eme fale, ba re, “Rabi, re nyaka leswao go tšwa go Wena,” le
go ya pele ka mokgwa woo.
249 Mosadi yo monnyane yo o rile, “Ke Mo dumela go ba Morwa
waModimo. Gomme ke a dumela ge feela nka kgona go kgwatha
morumo wa kobo ya Gagwe, ke tla thakgafatšwa.” Ke ba bakae
ba tsebago seo? O Mo kgwathile.
250 E sego gore O kgonne go kwa; eupša O eme le go retologa
go dikologa, o rile, “Ke mang a Nkgwathilego? Yo mongwe o
Nkgwathile.” Yo mongwe le yo mongwe o homotše ka kgonthe.
O rile, “Yo mongwe o Nkgwathile.” O rile, “Ke mang a
Nkgwathilego?”
251 Gomme O lebeletše go dikologa go fihla A hweditše mosadi
yo monnyane. O be a sa kgone go iphihla yenamong. O be a sa
kgone go e hwetša. Omo hweditše gomme o rile, “Tumelo ya gago
e go phološitše.” O rile, o mmoditše, taba ya gagwe ya madi e be e
phološitšwe gob-…wa go tia, ka gobane o be a dumetše, gomme
tumelo ya gagwe e kgwathile kobo ya Gagwe. A le dumela seo?
Go lokile.

252 Bjale, a Yena ke Moprista yo Mogolo lehono yoo a dutšego ka
seatleng se setona sa Modimo, a dira dipoelano go boipolelo bja
rena? A Beibele e bolela gore Yena ke Moprista yo Mogolo yo a
kgonago go kgwathwa ke dikwi tša mefokolo ya rena? A yeo ke
nnete? Go lokile, ge o babja, o thoma go rapela, wa re, “Morena
Modimo, ke sa tšwa go kwaMolaetša. Ga—ga ke tsebe monna yo.
Ke—ke mo ka tabarenekeleng. Ga ke tle mo, ye ga se kereke ya
ka ya legae. Ke tšwa felotsoko gape. Ke tšwa ka ntle ga toropo,
ke tšwa felotsoko gape. Ga ke tsebe monna. Eupša o a e dira, go
bonala go e dira kgonthe kudu gore ke Wena, gomme o boletše
gore O bonagetše go yena, gore Molaetša wa gagwe o be o lokile,
le ka fao O dirago dilo tše. Bjale, ga ke tsebe monna, eupša ke
a Go tseba. Kafao ge a ikgafetše yenamong go Wena, gomme O
šomišammelewa gagwe go bolelaMantšu aGagoMong kawona,
a nke a bolele le nna. A nke ke kgwathe kobo ya Gago, Morena.”
Gomme ke bone ge eba O a dira goba aowa! Bona ge eba Yena ke
Modimo.
253 Ge A sa le Modimo, A ka kgona go šomiša dipounama tša
ka go bolela mantšu a go swana ao A tla a dirago, gobane ga A
ne dipounama eupša tša ka le tša gago. Ga a ne mahlo eupša a
rena. Kafao O no tla tlase le go dira Kereke ya Gagwe ka mmele
wa rena. A le dumela seo? O šoma, ka Boyena! Seo ke se A se
boletšego. “Mediro ye Ke e dirago, le tla e dira go swana.” A
yeo ke nnete? “Mediro ya go swana, le tla e dira.” Yeo e be e le
mediro ye A e dirilego, go netefatša gore O be a le Mesia. Bjale,
ge A le Mesia, gomme ke Yena, gona, yeo go beng therešo, gona O
dira mediro ya go swana gonabjale, ka Kereke ya Gagwe, yeo A e
dirilego nako yela. Seo se netefatša gore ke nnete, go sa kgathale
dikerekemaina tša lena tšohle. Oo, haleluya!
254 Yomonnyane wa kgale Ngwanešu Kidd le Kgaetšedi Kidd ba
ba dutšegomo, bobedi bja bona, gomme ba bogolo bjamengwaga
ye masomeseswai, ba rera pele ke tswalwa. Šo o robetše mosong
wo mongwe, a ehwa, ka kankere, e ka ba mengwaga ye mebedi
ya go feta, e ripa go kgabola proseteite ya gagwe; tsela godimo
ka Ohio. Bile bagwera barategi ba ka kudu. Kgaetšedi Kidd o
mpiditše, o rile, “Billy, bokaonana o hlaganele. O no ba a ehwa,
thwi a ehwa bjale.” Gomme Billy le nna re nyakile go tšhuma
koloi yela ya kgale ya go onaletšwa godimo, go fihla godimo kua.
255 Ge ke fihla kua ka kamoreng, ka pela ge ke fihlile kua, Moya
woMokgethwa o boletše, “O RIALOMORENA.”
256 Šole o eme, hlatse go letago la Modimo, ebile o dirile ngaka
ya gagwe yohle e hlakahlakane. E no ba, Yena ke Modimo! A nka
kgona go dira seo? Aowa, mohlomphegi! Mantšu a ka ga a fete
a motho yo mongwe. Eupša seo e be e le O RIALO MORENA!
Amene.
257 Mengwaga ya go feta, tlase ka dithabeng tša Kentucky,
Church of God ye nnyane ya kgale, goba ba bangwe ba bona,

ba rwala godimo le tlase mathokong a thaba, ba betha lehea
ka lepara, le mme Kidd wa kgale, go fepa sehlopha sa bana;
a hlatswa godimo ga sekotlelo, go romela monnamogatša wa
gagwe ntle ka tšhemong.
258 Gomme šeba ka gomasomeseswai a bona, ba dutše godimo fa
lehono, ba ipshina ka Ebangedi ya Jesu Kriste, ba otlela dimaele
tše lekgolo le metšo ka Lamorena mosong, Lamorena le lengwe
le le lengwe ke rerago tlase mo, ge ba kgona go kwa ka yona.
Nnete, re ba romela ditaletšo, ba nyaka go tla. Šegofatša dipelo
tša bona tše nnyane tša kgale. Yeo ke nnete. Ke nyaka motho yo
mongwe le yo mongwe ka fa go šikinya diatla tša bona mosong
wo, ge ba ka kgona, go ba šegofatša.

Bjale rapela.
259 Oo, ke thabile kudu go tseba gore Yena ke Modimo. A
maikutlo! O re, “O diegelang eng, Ngwanešu Branham?” Ke Mo
letetše. Ke…Ke be ke rera. Ye ke tlotšo ye nngwe.
260 Gomme geAka tla le go e dira, ke ba bakae ka fa gona, bao ba
babjago, ba tla Mo amogela bjalo ka Mofodiši wa bona? E nong
phagamišetša diatla tša lena godimo, batho bohle ba go babja, ge
A rata—ge A ka e dira. Phagamišang diatla tša lena, yo mongwe
le yo mongwe yoo a babjago, yoo a kgonago go bona gore Mesia,
Kriste, o magareng ga batho, o a bolela.
261 Rapela. Dumela. Ke tla ikgafa ka lehlakoreng le la ntlo. Ke
na le ba bantši ba ba rapelago. Ke bona tlotšo.
262 Lebelelang. Ke ba bakae ba kwelego seo, Pilara yela ya
Mollo fale, yeo saense e nago e lekeletše ka Washington, DC? Le
a se tseba. Seswantšho sa Yona sese, thwi fa, Pilara ya Mollo
ya go swana yeo e etilegopele Moshe. Ge ebile saense e rile,
“Letšatši le lengwe go tla ba go dišelofo tša lebenkele la disente
tše lesome. Sephedi sa kagodimogatlhago se nnoši se kilego sa
tšewa senepe.”
263 Morongwa yola wa go swana o thwi fa mo phuluphithing
gonabjale. E nyake. Ke a go hlohla go e dumela. Lena ba ka ntle,
le a dumela.
264 Bjale ke no swanela go šetša moo ke E bonago e eya. Ebang
tlhomphokgolo, yo mongwe le yo mongwe, ka Bogoneng bja
Gagwe, Semaka sela.
265 Ke bona monna. Še yona. O dutše go la nngele la ka, thwi
moragomo khoneng. O tlaišega ka bothata bja saenase le bothata
bja mogodu. O dumela ka pelo ya gago yohle. Eba mosetsebje go
nna. Yoo ke Mna. Wells. Seo ke se leina la gago le lego, Mna.
Wells. Ga o tšwe fa. Wena o lefelo le bitšwago Aurora, Illinois.
Yeo ke therešo. A ke therešo? Ke nna mosetsebje go wena. Ge seo
e le nnete, phagamiša diatla tša gago. Ema ka maoto a gago. Jesu
Kriste o go dira o welwe ke maruru.

O a dumela bjale? “Ge o ka kgona go dumela.”

266 Bjale, fale, moisa yola, ga se nke ka ke ka mmona bophelong
bja ka, gomme mosetsebje wa go phethagala magareng ga rena.
O tšwa nageng ye nngwe. Gomme Moya wo Mokgethwa, bjale, e
ka ba eng O e boletšego go yena, nka se tsebe go fihla ke fetša
theipi yela. Ke tlotšo yeo e tlago godimo ga lena. Eupša motho
o a tseba.
267 Se se boditšwego wena ke therešo. A yeo ke nnete,
mohlomphegi? Ya. Re basetsebane. Go ne, a nke a be hlatse ya
gagwemong.

Ke mang a dirilego seo? Mesia, Kriste.
268 Mohumagadi šo o dutše thwi morago ntle mo, ka magareng
ga batho, thwi mo. Le bona Seetša sela godimo ga gagwe? O
tlaišega ka bothata bja letlalo. Mdi. Pitman, o tšwa Owensboro.
Ge o le mosetsebje, šišinya seatla sa gago. A dilo tšeo ke therešo?
Šišinya seatla sa gago.Modimo o go fodišitše. Ga se ka ke ka bona
mosadi, le bjale, feela ka ponong.
269 Gore le ke le tsebe, thwi godimo go tloga go wena go mosadi
yo a bitšwago Ellis, Mdi. Ellis, mosadi yo moswa. O na le bothata
bja sesadi. Ke mosetsebje le yena. Ge seo e le therešo, šišinya
seatla sa gago. A yola ke mmago a dutšego hleng le wena fale? Ke
mohumagadi a dutšego fale, a sotlega ka poifo, tswalolemolato
la poifo godimo ga gagwe. Ge seo e le therešo, emišetša seatla sa
gago godimo, mohumagadi. Go lokile. Poifo e ile. O ka kgona go
ya gae, wa fola. Ke go hlohla gore o dumele.
270 Moragorago ka morago, khoneng, moragorago, monna go
tšwa Minnesota, ka bothata bja mokokotlo. Leina la gago ke
Mna. Carson. Ema ka maoto a gago. Bothata bja gago bja
mokokotlo bo tlogile. JesuKriste o go dira owelwe kemaruru.
271 Thwimorago kamorago ga fa, mohumagadi a sotlega. O tšwa
ka ntle ga toropo. O tšwa lefelong le le bitšwago Blue Island. O
na le bothata bja pelo. Yeo ke kgauswi le Chicago. Mdi. Braiden,
phagamela godimo, amogela phodišo ya gago. Eya gae gomme o
welwe ke maruru, Leineng la Jesu Kriste.
272 A o a dumela? Go reng ka karolong ye? O a tseba yoo ke
Mesia? Monna o tseba bjang?
273 Batho ba bohle bao ba biditšwego, bokgole bjo, le go tseba
gore ga ke tsebe selo ka lena, phagamišang diatla tša lena, lena
batho bohle bao le biditšwego, go dikologa. Le bona fale?
274 Go na le yo mongwe ka morago ga ka, o a rapela, morago,
godimo ka kamoreng. Ke moisa yo moswa, hlogo ye tshehlana,
a rapelela motswala ntle ka Kansas, o ne kankere. Etla pele go
lebati. Eba le tumelo goModimo. O a dumela?
275 Elmer, yeo e bile kgokagano le wena. Ke bona papago a dutše
fale, mosadimogatša wa gagwe. Kgatelelo ya godimo yamadi. Ge
o dumela, Modimo o tla go fodiša. Ga ke tsebe. Yeo ke nnete. A
ga se yona? O dumela ka pelo ya gago yohle.

276 O a dumela? A o a dumela gore Jesu Kriste ke Mesia? A le a
dumela gore Bogona bja Gagwe bo mo? Elelwang, ge mosadi yo
motee a kgwathile seaparo sa Jesu, O fokotše. Bokwala, maatla, a
tšwele goYena.Ke no ba kgauswi le go tloga bjale. A le a dumela?

Gona a re inamišeng dihlogo tša rena feela nakwana.
277 O Jesu, Mesia wa Modimo, Wena ka mehla o kgauswi. Batho
ba a lemoga gore O Morwa wa Modimo, gore O fa bjale. Maswao
a Gago a magolo le dimaka di a netefatšwa. Ba šegofatše, Tate.
Ba šegofatše, ke a rapela. A nke bona thwi bjale ba dumele, ka
pelo ya bona yohle, gore Wena, Mesia, ke Yena a emego fa. Ga
go yo motee a ka kgonago go dira seo. Seo ga se kgonege ka
setho, Morena. Mohlolo, go bona maatla a Mesia a etla ka go le
lennyane, lefelo la go kokobela boka le, gobane O e tshepišitše,
Morena. Gobane, mogau wa Gago o fa go re fa mogau. Gobane
gore ke tshepišo ya Gago go e dira, O e dirile. Re a bona gore
Wena ga o tlogele batho ba Gago.
278 Bjale, Tate Modimo, a nke bao ba nago le dikarata tša
thapelo, ba tle ka gomothalowa thapelo, a nke ba be le tumelo go
dumela. O RamaatlakamokaModimo, ge diatla di beilwe godimo
ga bona, a nke ba ye ka gare fa, ba hlalala, ba goeletša, ba tumiša
Modimo, gore ba fodile. E fe, Morena.
279 Gomme a nke ba bao ba phološitšwego, ba tsebe gore ga go
diphiri le Modimo. Modimo o utolla diphiri tša pelo; O tseba
kgopolo ye nngwe le ye nngwe ye e lego ka monaganong wa rena.
E fe, Tate. Re kgopela Leineng la JesuKriste. Amene.
280 Bjale, lena ba le nago dikarata tša thapelo, ntle ka go
batheeletši, lena batho go dikologa tabarenekele, go dikologa
go kgabola mo, ba le nago dikarata tša thapelo, a le a dumela?
Phagamišang diatla tša lena. Gomme dumelang gore motho ga
a kgone go dira seo. Seo se swanetše go tšwa go Modimo. A le a
dumela ke tshepišo ya Modimo, gore Modimo o rile O tla e dira?
[Phuthego e re, “Amene.”—Mor.] Go lokile. Gona le a tseba gore
yo Mongwe o fa ntle le motho.
281 Ka potego ke tšea Lentšu le, pele ga Modimo. Batho bao ba
boledišitšwego, e ka ba mang a bilego, ga ke ba tsebe, gomme
ga ba ntsebe. Ke basetsebje ba ba sa tšogo rothela ka gare go
tabarenekele mo, kae kapa kae ba bego ba le.
282 Ke bona dipono tše dingwe godimo ga batho fa bao ba lego
ka tabarenekeleng, eupša ba tlogeleng ba nnoši, ya, nno ba
tlogelang ba nnoši.
283 Batho bale ba biditšwego, e ka ba mang o bilego, gore ba
bangwe ba ke ba bone gore le basetsebane, emišetša seatla sa
gago godimo. Le a bona? Yo mongwe le yo mongwe, gohle go se
tlwaelege.
284 Se sengwe se no tšwelapele se ntšhišinya. Ke bona
mohumagadi wa lekhalate a tšwelela pele ga ka, nako yohle, o na

le atheraithise le kgatelelo ya madi a magolo. Ee. O mosetsebje
magareng ga rena. O tšwa Memphis, Mdi. Sals. Leo ke leina la
gago. Lekga la gago la mathomo fa. O dumela go Morena, ka
pelo ya gago yohle? Gona o ka kgona go ya gae le go phološwa,
wa fola. Modimo o e tšeela go yena.
285 Dumela ka pelo ya gago yohle, yo mongwe le yo mongwe.
Phagamišetšang diatla tša lena godimo bjale, yo mongwe le yo
mongwe. Dumelang ka dipelo tšohle tša lena. Beang diatla tša
lena godimo ga lena seng.

Etlamo, NgwanešuNeville. Etlamo, neela thapelo.
286 Ge re sa ne dihlogo tša rena di inamišitšwe, Ngwanešu
Neville o ya go rapela. 

